
Emîna Mihemed/Qamişlo

Hunera dengbêjî, stranbêjî  û 
muzîkjeniyê; hunerekî mîna 
tevahiya  hunerên din, xwedî 
taybetmendiyeke cuda ye û 
nehêsan e, ji ber ku pêwîstiya wê 
bi hestekî bilind û estetîkê heye. 
Ev huner li cem gelê kurd xwedî 
taybetmendiyeke mezin e, herwiha  
heya astekê berbibiçav pêşketiye.
Hunermenda jin Bêrîvan Botan di 
darbarê jiyana xwe ya hunerî de 
ji rojnama me re axivî.
Bêrîvan Botan diyar kir ku ew di 
sala 1990`î de li bajarê Qamişlo 
ji dayik bûye û wiha got: “Ez ji  
malbateke hunerî me, ez stranan 
dibêjim birayê min li sazê dide û 
birayê min yê din jî stiranbêj e, 
herwiha  ez di nava malbateke 
hunerî de mezin bûme. Herî zêde 
dayika min piştgirtiya min girt da 

ku bibimhunermendeke jîr û jêhatî 
weke birayên xwe û di heman 
demê de hertim malbata min 
piştgirtiya min digirt da ku ez vê 
hunera di hindirê xwe de derxim û 
bighêjım xwesteka xwe ya ku bibim 
hunermendeke jêhatî, ji ber ku 
malbata min piştgirti dida hunera 
min tu astengî li pêşiya xwe ne 

dîtin. Herwiha min xwendina xwe 
û hunera xwe bi hevre diqedand lê 
min xwendina xwe heya seretayî 
xwend û ji dibistanê derketim. ”

Ji zaroktiya xwe de bûye 
evîndarê mûzîkê

 Bêrîvan da zanîn ku wê cihê xwe 

di hunerê de dîtiye û ew ji zaroktiya 
xwe de bûye evîndarê mûzîkê û  
hunerê.   wiha got; “ Lê miletê 
wê demê ji bavê min re digot  ku 
çawa tu zarokê xwe fêrî hunerê 
dikê, tiştekî şerm didîtin. lê bavê 
min digo wê rojek were winê li 
ber hûnera  wan dîlanan bikin, 
ez tucarî  nahêlim ev hunera wa 
winda bibe.  Ez ji zaroktiya xwe 
de stiranan dibêjim heya niha.  
Ez di sala 2007`an de tevlî koma 
ciwanan bûm ji bo ku hunerekî 
resen li pêşiya cıvaka xwe li dar 
bixînim. di nava vê komê de min 
cihê xwe girt, piştire koma ciwanan 
bi tevahî di sala 2009`an de çûn 
tevlî koma botan bûn. Di heman 
demê de stiranên min tenê yeke 
stirana min jî li ser Şehîd Hevrîn 
bû, herwiha di 8`ê Adarê de ku 
yekem car mın zindî derketim 
ser dikê min stran got.  Ez niha jî 

Rêveberiya kantona Hîlala Zêrîn 
im. ”

‘Kes nikare bi hêsanî 
dengbêjiyê bike’

Hunermenda jin Bêrîvan Botan di 
dawiya axavtinên xwe de wiha got 
; “Hunermend dive hertim hunera 
xwe têxe xizmeta civaka xwe de, 
herwiha gotina stiranên gelêrî 
bixwe hunerek e û ti kes nikare 
bi hêsanî dengbêjiyê bike, Divê 
xwedî nefeseke dirêj û bîrekî xurt 
be da ku bikare peyvên stiranan 
bêjin.  Ez ji hunerê pir hez dikim, 
lewre huner eşkerekirina hestên 
min e. Daxwaziya min ji ciwanan 
jî ew e ku li hunera xwe xwedî 
derkevin. Lewre paşroja vî welatî 
em in û parastina çandê erka me 
ye. ”

Navnîşan

Dîmenên ku di dilê okyanûsa li 
Şîliyê de hatine kişandin, bûne 
sedem ku zanyar bi tesadufî nêzî 
sed cûreyên potansiyel ên nû yên 
binê avê keşf kirin. Di nav wan de 
masî, cureyên biqalik û mercan 
hene.
Zanyaran dest pê kirin ku nexşeya 
binê deryayê li Şîliyê amade bi-
kin. Vê rêwîtiyê hişt ku zanyar bi 
dehan cûreyên potansiyel ên nû 
yên binê avê kifş bikin. Di nav van 
de masiyên japon ên ku dişibin ji 
xêzefilman derketine, mercanên 
spîral, singer û heta yên biqalik 
û nermik jî balê dikişînin.
Li gorî Erîn Eastonê ku li Zanîngeha 
Teksasê Rio Grande Valleyê doçent 
e. Di daxuyaniyekê de ji bo ber-
nameya nûçeyan a li ser RTS’yê, 
tîmê lêkolînê rastî cîhanek nepenî 
û balkêş hat.
Easton got: “Me karî zêdetirî 150 
cureyên ku berê nehatibûn rapor-
kirin li herêmê hatin dîtin û em 

difikirin ku 100 an zêdetir ji wan 
cûreyên nû ne. Herwiha me gelek 
cureyên din ên mercana jî dîtin ku 
belkî çend hezar salî bûn.”
Di eslê xwe de, diviyabû sefera 
vê mehê nexşeya çend çiyayên 
binê avê li beravên Şîlî bikira. 
Lêkolîneran ji bo li quntarên binê 
avê bigerin robotek bi kamerayan 
ve girêdayî şandin binê avê. Tenê 
dema ku zanyaran ev wêne dîtin, 
wan girîngiya kişfkirina wan fêm 
kirin. 
 Piştî vê lêkolînê demeke dirêj a 
lêkolînê, di nav de bi dehan nimûne 
hatin berhevkirin. Wan dest bi 
analîzkirinê kirin da ku celebên 
nû yên ku hatine kişfkirin nas bikin. 
Zanyaran diyar dikin ku di rewşa 
niha de yekane tişta teqez ew e 
ku ji ber madenvaniya deryayan 
qadên jiyanê êdî bêparastin in. 
Heya niha tenê ji sedî 5 kûrahiya 
okyanûsê hatiye kişfkirin.

Hunermend ronakbûyîna gelê xwe ye 

Li peravên Şîliyê sed 
cureyên nû hatin dîtin

Kî tê radihêle çîqa dayê: 
- Her kes li ber berjewendiyên 
xwe ye; her kes ji bo karê xwe 
nêzîkî mirov dibe.
Kula Kundo kilor e: 
- Derdê her kesî xwesteka wî 
ye. 
Kula aşvan aş e:
- Bi heman wateyê.
Li ber ya xwe ye:
- Qenciya wî nagihe ti kesî.
Nanê xwe bi her kesî re dix-
we: 
- Dikare bi her kesî re biborîne; 
li gorî berjewendiyên xwe di-
live; bi kê re rast e, bi kê re 
ne rast e ne diyar e.
Pariyê xwe xweş kir rûye 
xwe reş kir:
- Ji bo berjewendiyeke piçûk 
xwe rezîl kir.
Qencî nayê ber çavê wî:

- Yê roja xwe ye; qenciya pê 
re hatî kirin nayê bîrê.
Ti kes nabêje Mendo, barê te 
bi çendo:
- Ti kes li ser rewşa ti kesî 
nagirî.
Ti kes pirsa bavê mirov nake, 
her kes pirsa diya mirov dike:
- Her kes li ber berjewendiyên 
xwe ye; her kes ji bo karê xwe 
nêzîkî mirov dibe.
Xewna hirçê dara hirmiyê ye:
- Ji bo kesê ji tiştekî pir hes 
dike, yan tiştek ji bo wî derd 
be tê gotin.
Xwe difiroşe: 
- Li gorî berjewendiyên şexsê 
xwe tev digere; bawerî pê nayê.
LI SER KAR YAN JÎ GOTINÊN 
BÊSÛD Û BÊWATE
Aş nîne li çeqçeqokê maye 
heyrî:

- Hê tiştên girîng bi destê xwe 
nexistine li tiştên piçûk maye 
heyrî. Aş nîne li çeqçeqokê 
digere:
- Bi heman wateyê.
Avê dikole:
- Karê bêwate dike; tiştek ji 
karê wî dernakeve; beredayî 
xwe diwestîne. 
Avê di hawên de dikute:
- Karê bêwate dike; karê bêsûd 
dike; karê beredayî dike.
Avê di cohnî de dikute
- Bi heman wateyê.
Avê dikute:
- Bi heman wateyê.
Av bi bêjingê nayê civandin:
- Tiştên bêwate dike; tiştên ku 
tê de tiştek bi dest nekeve dike.
Avê di hawên de dikute:
-Bi heman wateyê.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Hunermenda jin Bêrîvan Botan ku ji zaroktiya xwe ve bibû evîndara mûzîkê da zanîn ku divê hunermendên kurd ji bo xizmeta 
civaka xwe têkoşînê bikin û got, pêwîste ciwanên kurd li hunera kurdî xwedî derkevin. 

Salîhe Aydeniz: Rabin 
Dem Hatiye

Evîndarê welat û 
xwediyê hunera 

resen; Mihemed Şêxo

Amedekariyên Partiya Wekhevî û Demokrasiyê ya Gelan (DEM Partî) yên 
ji bo hilbijartina rêveberiyên herêmî ya 31’ê Adara 2024’an berdewam 
in. Perlemantera Mêrdînê Salîhe Aydeniz diyar kir armanaca DEM Partî 
pêkanîna pergaleke ekolojîk, demokratîk û azadiya jinê ye.R-4  

Endamê Hunergeha Welat hunermend Bêkes Darî diyar kir ku hunermendê 
nemir Mihemed Şêxo serkêşê stranên netewî û hunera resen bû û wiha 
got:”Nemir Mihemed Şêxo tevî ku di jiyan xwe de rastî gelek işkence û hejariyê 
jî hat, lê ev li pêş hunera wî ya netewî nebû asteng û di hunera xwe de xwedî 
helwest bû.”R-7

8’Ê ADARÊ MÎRATEYA TÊKOŞÎN Û 
SERKEFTINA JINAN E

8’ê Adarê roja Cîhanî ya Jinan rojeke navneteweyî ya jinên kedkar e. Li hevhatina rêngê jinê yên ji xemla biharê ye; Her 
jinek li pey şopa çîroka xwe bi gerandina tevna rengan, dîwarên dorpêçayî yên tirsê radike. R-2

Endama Insiyatîfa Suriyêyê ya ji bo azadiya Rêber Apo Nuha Omer diyar 
kir ku pêngava komkirina îmzeyan di nava gel de gihîştiye asteke bilind, 
ji pêkhateyên kurd, ereb, suriyan û aşûr ve, zêdeyî milyonek û nîv îmze 
hatine komkirin, herwiha ev yek diyar dike ku her kes êdî azadiya Rêber 
Apo ya fîzîkî dixwaze.R-3

Bi milyonan mirov azadiya fîzîkî ya Rêber 
Apo dixwazin

Şervana YPJ’ê Zinarîn Tolhildan diyar kir ku roja 8’ê Adarê roja berxwedan 
û bilindkirina têkoşînê ye, di hemû waran de xwe pêşxistin û îspat kirin ku 
wê bibe gav avêtina me ya yekem û got:Êşa ku jin bi salane dikêşe di sala 
2024’an de wê bibe dermankirina tevahî êşan, her wiha 8’ê Adarê li tevahî 
jinên cîhanê û li Rêber APO pîroz dikin.R-5

Jiyan bi jinê, jin jî bi jiyaneke 
azad nirxdar e

8’Ê Adarê mîrateya tekoşîn 
û serkeftina jinan e

8’ê Adarê roja Cîhanî ya Jinan rojeke navneteweyî ya jinên kedkar e. Di sala 1857’an de Neteweyên 
Yekbûyî roja 8’ê Adarê weke Roja Cîhanî ya Jinên Kedkar pejirand.
Deriya Çiya/Qamişlo

8’ê Adarê, li hevhatina rêngê jinê 
yên ji xemla biharê ye; Her jinek li 
pey şopa çîroka xwe bi gerandina 
tevna rengan, dîwarên dorpêçayî 
yên tirsê radike. Her sal li seranserî 
cîhanê 8’ê adarê weke roja jinan 
a cîhanî tê pêşwazîkirin. Mebest ji 
vê rojê balkişandina li ser kedxwarî 
û bê mafiya sîstema desthilatdar 
a li cîhanê ye.

Kurte dîroka 8’ê Adarê

Her çend ev roj di asta navnetewî de 
di salên 1970’ê de hatibe pejirandin 
jî, bûyer û daxwaza pîrozkirina vê 
rojê ya weke rojeke hevbeş ya jinên 
cîhanê rastî salên 1800’ê tê. Di 
8’ê adara sala 1857’an de jinan li 
New Yorkê grevek li darxistin. Jinan 
bi greva xwe daxwaz dikirin ku 
saeta wan ya kar dakeve 8 saetan û 
heqdestekî weke hev ji wan re were 
dayîn. Lê belê di encama grevê de 
kargeha jinan hate şewitandin û bi 
qasî 100 jin di encam vê bûyerê de 
jiyana xwe ji dest dan. Her çendî ku 
jinan bi grevê daxwaza xwe dabin 
pejirandin jî, têkoşîna bi rêxistinî 
ya ji bo mafên jinê di salên 1900’î 
de destpê dike. 
Di sala 1903’an de li Amerîkayê ji 
bo parastina mafên jinê yên aborî, 
polîtîk û kesayetî “Koalîsyona 
Sendîkayên Jinan” hate sazkirin. 
Di yekşema dawî ya sala 1908’an 
de jinên sosyalîst li New Yorkê, ji bo 
mafên xwe yên dengdan, polîtîk û 
aborî meşek pêkanîn. Her wiha ev 
roj weke yekem xwepêşandana “roja 
jinan” tê pejirandin. Li Dewletên 
Yekbûyî yên Emerîkayê lêgerîna 
jinan ya ji bo mafên xwe, di sala 
1909’an de bi beşdariya 2 hezar 
kesî xwepêşandanek pêk hat û piştî 
vê xwepêşandanê bi beşdariya 20-
30 hezar jinên karkerên tekstîlê 
greveke giştî hate destpêkirin. 
Karkerên jin, di greva xwe dixwestin 
ku şertûmercên xebata wan were 
başkirin û heqdestek baş ji wan re 
were dayîn. Koalîsyona Sendîkaya 
Jinan pêwîstiya jinên di vê grevê 
de pêşwazî kir û kefaleta jinên ku 
di vê xwepêşandanê de hatibûn 
girtin da.

Pejrandina roja 8’ê Adarê

Di sala 1910’an de li Kopenhagê 
Konferansa Jinên Sosyalîst a 
Navnetewî ya Diduyan hate li 
darxistin. Di konfresansê de Clara 
Zetkin derbarê rojeke jinan ya cîhanî 
de ku jin karibin tê de daxwazên 
xwe bînin ziman, pêşniyar kir û 
pêşniyara wê hate pejirandin. Piştî 
vê biryarê ku rojeke teqez hate 
diyarkirin, yekem Roja Cîhanî ya 
Jinan di 19’ê Adara 1911’an de li 
Almaniya, Australya û Danîmarkayê 
hate pîrozkirin. Giringiya vê rojê 
ew bû ku keyê Prusyayê di sala 
1848’an de hin reform mohr kiribû 
û di nava van reforman de, jin 

karibin mafên xwe yên dengdanê 
bikarbînin. Lê belê ev reform 
nehate pêkanîn. Pîrozkirina 8’ê 
Adarê weke Roja Cîhanî ya Jinan 
jî di sala 1972’an de bi rêxistineke 
mezin ya bi navê “Tevgera Adarê” 
ya li Sidneyê hate destpêkir. Piştî 
ku Neteweyên Yekbûyî navbera 
salên 1975-1985’an weke “Deh 
Sala Jinên Neteweyên Yekbûyî” 
îlan kir, di 16’ê kanûna 1977’an 
de jî 8 adarê weke “Roja Cîhanî ya 
Jinan” îlan kir ku were pîrozkirin. 

 “Şoreşa Jinê” li Rojava

Dema em li rastiya jinên Kurd 
dinêrin, em dibînin ku di asta têkoşîn 
û hewldanê de ji jinên Amerîkî ku 
bûne sedema binavkirina roja jinan 

ne kêmtirin. Jinên kurd xwe îspat 
kirine û bûne mînaka fedekarî û 
rizgariyê. Ew jî ji îdeolojiya Rêberê 
Abdullah Ocalan fêr bûne ku 
yekemîn feylesofê azadiya jina ne.
Dîroka Kurdan bi navên jinên ku 
nûnertiya doza xwe û gelê xwe kirin 
hatiya nivîsandin û xwe feda kirin ji 
bo vekirina rêya azadiyê ji tevahiya 
gelan re. Navên jinên ku nayên 

jibîrkirin û di bîranîna her Kurdekî de 
maye weke “Zeyneb Kanacî, Sakîna 
Gasnes, Viyan Soran, Şîlan, Brîtan, 
Zîlan, Mezgîn, Zekîya Alkan, Leyla 
Qasim û bi dehan jinên pêşeng 
yên ku bi canê xwe riya azadiyê 
ji bona gel û mirovahiyê ronî kirin.

Bingeya jiyana azad, ji fikir û 
felsefeya Rêber Apo ye

Rêber Apo di lêgerîna xwe ya 
zarokatî de û her weha lêpirsîna 
bi berdewam a hişmendî û pergala 
mêr-dewlet de wateya rast ya azadî 
û wekheviyê di nebûyîna yedekê 
pergal û hevkarî nekirina wê de dît. 
Ji lewra Rêber Apo, di destpêka 
tekoşîna azadiyê de bi kuştina 
zilamtî, şoreşa zîhnî di kesayeta xwe 

de pêk aniye û modela pêşengiya 
tekoşîna rast di Kurdistanê de 
pêşxistiye. Rêber Apo, bi diyarkirina 
pîvanên azadiyê rê li ber pêşxistin 
û kûrkirina felsefeya jiyana azad û 
manîfestoya rizgariya jin, cîhanekî 
ji derveyî cîhan û hişmendiya mêr 
ji bo jin, gelê Kurd û her weha 
mirovahiyê afirandiye.
 Bi vî awayî kariye di demek kin de 

ferqa fikir, felsefe û paradîgmaya 
xwe diyar bike û weha di serî de 
jin û civaka Kurdistanê li dora 
tekoşîna azadiyê kom bike. Hêza 
jina Kurd bi zanistiya ji fikir, felsefe 
û hevrêtiya Rêber Apo girtiye, îro 
bûye yekem hêza şoreşa civakî û 
çandî li Kurdistanê, asta herêm 
û cîhanê de jî  pêşengiya jiyanî 
kirina paradîgmaya civaka ekolojîk-
demokratîk a li ser hîmê azadiya 
jinê dike. Ji lewra îro Kurdistan bûye 
navenda şoreşa zihnî û civakî. Ev 
şoreş jî bi rêya kesayeta jinên azad 
yên ku bi fikir, bîrdozî û paradîgmaya 
Rêber Apo karîne xwe ava bikin, 
pêk hatiye. Bi pêşveçûna tekoşîna 
azadiya jin, dîroka jin li kurdistan, 
Rojhilata navîn û Cîhanê ji nûve tê 
nivîsandin. Îro dîroka winda bûyî ya 
jin tê zindîkirin û bi watekirin. Dîroka 
8’ê adarê jî yek ji wan dîrokane 
ku bi bilindbûna tekoşînê wate û 
girîgiya xwe bi destxistiye. 

Bi boneya vê rojê pêwîste 
her jin tekoşîna xwe nûtir û bi 

hêztir bike

Li ser vê bingehê, bi boneya roja 8’ê 
Adarê roja jinan ya cîhanî pêwîste di 
vê rojê de jin li qadan bin û banga 
xwe ya jiyana azad û wekhev bilind 
bikin. Di vê rojê de pêwîste cardin 
em hevpeymaniya xwe ya serxistina 
tekoşînê nû û bi hêz bikin. Ji bo 
avakirina jiyan û cîhanek azad li ser 
hîmê paradîgmaya civaka ekolojîk-
demokratîk a li ser hîmê azadiya 
jin, tekoşînê berfirehtir bikin. 
Yekîtiya rih, rêxistin, fikir, tekoşîn 
û jiyanê ava bikin. Bi tekoşîna xwe 
ya hundûrîn bighînin hebûna xwe 
ya rastîn û bi tekoşîna dijî pergala 
mêr cîhanek demorkatîk ya jinan 
û gelan ava bikin. Berpirsyariya 
ruhê 8’ê Adarê vê biryardariyê ji 
her demê zêdetir li ser me tevahî 
jinan ferz dike.

Evîndarê welat û xwediyê hunera 
resen; Mihemed Şêxo

Dema min tu dîtî Nisrîn

Endamê Hunergeha Welat hunermend Bêkes Darî diyar kir ku hunermendê nemir Mihemed Şêxo 
serkêşê stranên netewî û hunera resen bû û wiha got:”Nemir Mihemed Şêxo tevî ku di jiyan xwe de 
rastî gelek işkence û hejariyê jî hat, lê ev li pêş hunera wî ya netewî nebû asteng û di hunera xwe de 
xwedî helwest bû.”
Ronaz Silêman/Qamişlo

Dengbêj û hunrmendên kurd 
yên kilasîk dîroka kurdan ya ku 
nehatiy nivîsîn bi devokî ji civaka 
kurd re vegotine. Gelê kurd çand 
û dîroka xwe piranî bi stran, ango 
awazên dengbêjiyê rave kiriye. 
Ev awaz weke çîrokan hatine 
guhdarîkirin. Di heman demê de 
wê awazê dîroka kurdan a nivîskî 
jî hewandiye.
Ji çand û zargotina gelê kurd 
ya dîrokî beşek esasî stranbêjî 
û dengbêjî ye. Ew bi jiyana gel 
ve girêdayî ye, herwiha rihê 
mirovahiyê û çandê ye. Eger civakê 
heta roja îro karîbû çanda xwe, 
hunera xwe, dîroka xwe biparêze 
û were naskirin, bêguman ev yek 
bi rêya dengbêjî û stranbêjiyê pêk 
hatiye.

Hunermendê nirxê giranbuha 
Mihemed Şêxo

Yek ji hunermendên nirxê giranbu-
ha afirandiye û bandoreke pir me-
zin li ser hunermendan kir Nemir 
Mihemed Şêxo bû. Hunermendê 
Kurd ê navdar Mihemed Şêxo di 
sala 1947’an de li gundê Xecokê yê 
Rojavayê Kurdistanê hatiye dinyayê 
û di 9`ê Adara 1989`an de koça 
dawî kir. Navê Mihemed Şêxo yê 
rastî Mihemed Salih Şêxmûs e. 
Şêxo mezinê 11 bira ye. Di sala 
1959`an de dest bi xwendinê dike, 
lê 3 sal û şûnde dibistanê berdi-
de. Di salên xwe yên dibistanê 
de, gelek hunermendên Kurd 
nas dike. Bandora hunermendên 
Kurd li Şêxo dibe û hestên wî ber 
bi muzîkê ve diçe, lewra di sala 
1969`an de dest bi stranbêjiyê 
dike.

‘Şêxo xebatên hunerê mîna 
hozan û şervanan kar dike’

Mihemed Şêxo ku bi Bavê Felek tê 
naskirin, salên xwe yên di navbera 
1969 û 1972`yan li Libnanê ji bo 
xizmeta hunerê xebatê dike û li 
Beyrûtê 2 salan dersên muzîkê 

distîne. Di sala 1972`yan de bi hi-
nek hevalên xwe re komek muzîkê 
bi navê ‘Koma Serkeftin’ ava dike. 
Mihemed Şêxo di sala 1973`yan 
derbasî Başûrê Kurdistanê dibe 
û li wir mîna hozan û şervanan 
kar dike, têkiliyê xwe bi gelek 
hunermendê Kurd re saz dike. Ew 
paşê vedigere Sûriyê û li Şamê 
bi cih dibe. Li wir alboma xwe 
ya bi navê Ay Gewrê derdixe, lê 
rêjîma Baas Mihemed Şêxo rihet 
nehişt û gelek caran hat girtin û 
işkencekirin. Ew ji ber wê carek din 
berê xwe dide Başûrê Kurdistanê. 
Herwiha bi têkçûna şoreşa Îlonê li 
Başûrê Kurdistanê re, ew derbasî 
Rojhilatê Kudistanê dibe û li wir 
albomekê tomar dike.

‘Şêxo bi riya hunera xwe 
azarên gelê xwe tîne ziman’ 

Mihemed Şêxo li Rojhilatê 
Kurdistanê ji bilî karê xwe yê muzîkê, 
çend salan mamostatiyê jî dike. Li 
Rojhilat jî rejîma Îranê di derheqê 
wî de, biryara desteserkirinê dike. 
Ji ber wê yekê Mihemed Şêxo 
piştî 11 salan carek din berê xwe 
dide Sûriyê û li wir bi hezkirineke 
mezin tê pêşwazîkirin. Lê rêjîma 
Baas jî têkiliyên Mihemed Şêxo 
yên kurdewariyê astengdar kir û 
derbasî zindanê dike. Lê ev biryar 
jî dengê Şêxo nade birîn.  Di he-
man demê de stranbêjiya xwe li 
zindanê berdewam dike û di kilam 
û stranên xwe de, azarên gelê û 
baweriyên gelên xwe tîne ziman. 
Piştî wê Şêxo di sala 1983`yan de 
vedigere bajarê Qamişlo û heta 
sala 1988`an de, gelek berheman 
diafirîne û di 9 Adara 1989`an de 
çû ser dilovaniya xwe.
 

Çend berhemên wî

Çend ji berhemên wî jî evin;Bavê 
Felek, Ay Gewrê, Cana min/Sînem, 
Koçê Me Barkir, Gulîzar, Ey Felek/
Kewê, Êmê, Dil Perîşanim, Nesrîn, 
Aylê Gulê, Nalînêk û Gava Ez Mi-
rim.
Derbarê bandora hunermendê me-
zin yê nemir Mihemed Şêxo li ser 
hunermendên Kurd endamê Hu-
nergeha Welat hunermend Bêkes 
Darî ji rojnameya me re axivî. 
Bêkes Darî di destpêka axaftina 

xwe de wiha got: “Mihemed Şêxo 
di salên 60`î de tevî malbata xwe 
demekê li gundê me yê Xirbê 
Kurma yê girêdayî bajarê Amûdê 
ma, di wê demê de ez zarok bûm. 
Herwiha di navbera salên 60 û 
70’yî de min nemir Mihemed Şêxo 
dît dema li şahiyan lê dida, di wê 
demê de meraqê hunerê bi min 
re çêbû û dengbêjiya Şêxo bala 
min kişand. Di wê demê de teknîkê 
pêşketî tinebûn, tenê hestên xwe 
vedigotin, lewra hêstên wî ban-
doriyeke mezin li ser min kir û 
hizkirina min ji stran û muzîkê re 
çêbû.”

‘Şêxo bingeheke hunera 
kilasîk da avakirin’

Bêkes Darî di berdewamiya axafti-
na xwe de anî ziman ku Mihemed 
Şêxo xwedî hestekî pak û nazik 
bû û wiha got: “Nemir Mihemed 
Şêxo xwedî taybetmendiyên cûda 

bû, bi hestekî nazik muzîk pêşkêş 
dikir û hestên wî pak û zelal bû. Ji 
xwe di dema ku rewşa siyasî di bin 
desthilatdariya hikumeta Şamê de 
bû pir zehmet bû, hunera kurdî bi 
rengekî veşartî bû. Lê Mihemed 
Şêxo tevî hemû zext û zoran jî 
dev jî muzîkê berneda û di dilê 
her çar perçeyên Kurdistanê  de 
bingeheke dengbêjiya kilasîk da 
avakirin. Şêxo bi stranên xwe yê 
evînî, mirovî û welatparêzî name-
yeke ji gelê xwe re radigihand.”

‘Welat evîniya hunera wî bû’

Endamê Hunergeha Welat huner-
mend Bêkes Darî axaftina xwe wiha 
qedan: “Kêm mirov Karin hunera 
xwe li her çar perçeyên kurdistanê 
bi hemû zarevayan biserxin, lê 
Mihemed Şêxo yek ji wan kesan 
bû. Tevahî ji zarok, bav û kalên 
kurd stranên Mihemed Şêxo ez-
ber kirine. Di heman demê de bû 
mamosteyê hunerê, ji ber ji gelek 
hunermendan re û erka hunerê 
da nasîn. Mihemed di êşa welat 
û xwezaya welatê xwe de dihizirî 
û welat evîniya hunera wî bû. Mi-
hemed Şêxo bû serkêşê stranên 
netewî û hunera resen, di heman 
demê de ji hunermendên xwedî 
helwest bû, tevî ku di jiyan xwe 
de rastî desteserkirin û xizaniyê 
jî hat, lê ev nebû astengê berde-
wamiya dengbêjiya wî.”

Dema min tu dîtî Nisrîn
Her du çavên te yê reş digrîn
Ewan çavan digotine min
Careke dîn tu min nabînî

Dil û canê’m tev bûne xwîn
Ji hemîla min vebûn birîn
Ji ber şenga didan zêrîn

Ji ber şoxa bejn şêrîn
Te dem têkel befr û xwîn
Tu ji gula bû gula Nisrîn

Bûhar bêhî, Nisrîn werya
Kewne nêrî li ser çêrîya
Heyfa min têt Nisrîn girîya
Rondik weriya ser wan rûya

Ew çavê reş gelek girya

Nisrîn xwezî te bibînim
Tu şîn bibî careke din
Ne li vê dînê li dînek din
Ne li vî warî li warek din

Gotin û Muzîk: Mihemed Şêxo

Ji Pênûsa Jin
Eger em 

tênekoşin wê 
dîse jin werin 

kuştin
Nehîr Pale

Dîrok dibe ku ji ber hinek 
buyeran ji xwe şerm bike û 
misoger wê li hemberî wan 
xwedî helwest be. Rêber APO 
dibêje:`Dîrok her tim zindî ye`, 
di demên pêş de dibe ku em rastî 
bertekên dijwar ên dîrokê werin. 
Em gihîştine sedsala 21`emîn 
ê mîladê. Dîrok ma wê heyanî 
kengî bipejirîne ku hinek buyerên 
dûrî exlaq û wicdan biqewim in. 
Çima rê û rêbazên berî zayînê 
bi 4 hezaran hîna li hemberî 
jinê têne bi kar anîn? Hinek 
rêbaz jî weke rejimkirine bi olên 
yek xwedayî re dest pê kirine. 
Sîstema baviksalarî rejmkirin bi 
jinê ve sînordar kiriye û nêrîneke 
wisa di zihnê mirovan de daye 
çandin mîna ku jin exlaq, zagon û 
kevneşopiyên civakê paşguh dike 
û divê her tim were ceza kirin. 
Her kes li gel xwe difikire ku 
êdî divê hinek rêbaz nema werin 
bi kar anîn û civaka ku hîna ev 
rêbaz lê hene wê cahil û paşketî 
dibînin. 
Çawa 2022`an li Hesekê di bin 
navê namûs û şerefê de jinek 
ji aliyê mêran ve hat kuştin, li 
gundê Til Semin ê ser sînor jî mêr 
li ser serê du xwişkan kom bibûn 
û eger ji destê wan hatibane wê 
canê wan parçe-parçe kiribane. 
Ev buyer jî di bin navê şeref û 
namûsê de qewimî.
Ma tenê ew mêrên ku işkence 
li wan jinan dikirin, sûcdar in? 
Işkence li jinê kirin tenê bi wan 
mêran ve ne sînordare, hemû 
mêr çi fîzîkî, çi piskolojîk be jinê 
işkence dikin. Di vir de ne tenê 
sûcê mêr e, sûcê herî mezin ê 
civakê ye û jin jî dema ku têkoşîn 
neke dibe hevparê sûcên ku mêr 
li jinê dike. 
Dema ku em dibînin jin tê 
rejmkirin bertekên dijwar ji aliyê 
me ve derdikevin, ev bertek bi 
giştî çavkaniya xwe ji hestan 
digrin û dibe ku ne dayîmî bin an 
jî çareseriyê bi xwe re neyînin. 
Ji xwe dilê her kesî bi wê jinê 
dişewite, ji ber qîrên wan gelekî 
dijwarin, kesek ji me nikare 
tehemul bike û em hemû bêçare 
dimînin, lê jina ku alîkariyê 
dixwaze, rehmetê rica dike û 
dixwaze xwe ji nava destê wan 
mêran xilas bike, kesek pêre 
nabe alîkar heyanî ku canê wê 
parçe-parçe dikin. Ji xwe li gorî 
kevneşopiyên civakê jina hatiye 
rejmkirin divê cesedê wê neyê 
veşartin, gor û mezarê jî layiqî 
wê nabînin. Cesedê wê li ciyê ku 
rejm dikin dihêlin, an wê heywan 
bixwin, an jî kesên ku li wijdanê 
xwe guhdar dikin û dizanin wê 
jinê sûc nekiriye, bi awayekî 
veşartî cesedê wê jinê vedişêrin.
Jin wê çawa xwe biparêz e? Em 
napirsin wê kî jinê biparêze yan 
li benda mêr namînin ku jinê 
biparêze; jina di bin rehmeta 
mêr û civaka cinsiyetparêz de 
be çarenûsa wê mirin e. Ji bo 
em bixwe parastina xwe bikin 
tenê têkoşîn ji bo me çareseriya 
ye, jina têbikoşe wê her tim nêzî 
heqîqetê be, wê her kes bi hurmet 
nêzî wê bibe, wê xwedî helwest 
be û îradeya wê rojane neyê 
perçiqandin. Ji bo em bi rûmet 
bijîn tenê têkoşîn çareserî ye. 

Têbînî

Dezgehên 
sexte, sertefîk û 

diplomayên sexte

Kemal Necim
Di salên dawîn de, di nava civaka 
Kurdî de, gelek sazî û navendên 
çandî û rewşenbîriyê yên sexte û 
ne resen belav bûne. Bandora van 
saziyên bê bingeh gihiştiye civaka 
çandî û siyasî û ragihandinê ya 
Rojavayê Kurdistanê jî. Ev dezgeh 
û sazî navên mîna Akamdemî, 
zangîngeh û yekîtiyan li xwe 
dikin. Ti hebûneke wan a li bar 
çavan û şênber tune ye, tenê carna 
bi awayekî Elektronîk an jî çapkirî 
hin diploma û sertefîkên arzan 
diyarî hin kesan dikin. Carna 
jî leqeb û pêşnavên profesor û 
doktor yan jî balyozê niyetên 
baş li ser hin kesan belav dikin. 
Xwediyên van dezgehan pirê 
caran kesek an du kes in, dibêjin 
ku saziya wan girêdayî hîn 
saziyên biyanî ye.
Tişta balkêş û sosret ku pir 
kes, di nav wan de rewşenbîr 
û rojnamevan û carna jî hin 
saziyên çalak û navdar hene, 
dikevin vê dafkê û van sertefîka 
û diplomayan dipejirînin û li ser 
malpêrên xwe balev dikin ku filan 
saziyê ew xelat kiriye û sertefîka 
rêzgiritin û şanazî û rumetê diyarî 
wan kiriye. Nivîskarên qaşo ji xwe 
razî li ser rûpela xwe belav dikê û 
dibêjê wî xelata doktoraya rumetê 
ji filan saziya biyanî wergirtiye, 
bêyî ku bipirse ka ev sazî heye lê 
tune ye, yan ka bi rastî ew hêjaye 
ku diplomayeke wiha wergire.
Li gorî lêgerîna min a der barê vê 
mijarê de, min dît ku pirsgirêkeke 
wiha li pir welatên cihahê heye, 
bi taybet di nava welatên Ereb 
de, lewma pir welatan, yek ji wan 
Misrê jî, der barê mijarê de zagon 
saz kirin û ev kiryar weke sûcekî 
dane nasîn û yên ku van karên 
sextekariyê bike û bi navê saziyên 
sexte sertefîk û diplomayên sexte 
belav bike dê bêne darizandin.
Metirsî û bandorên neyênî yên vê 
rûdanê li ser civaka rewşenbîrî 
û ramyarî û siysî ya Rojava pir 
giran e. Tê zanîn ku ji ber pir 
sedeman di nava civaka me de 
kesên akademîk û pisporên karên 
ramyarî û wêjeyî û hunerî pir 
kêm in, hin kesan xwe westandin 
û bûne xwedî şiyan û karîn, lê 
pir kes jî pir caran bê bingeh 
û zanebûn xwe weke pispor û 
hosta nîşan didin û di der barê 
wêje û dîrok û ziman û ramanê 
de agahiyên şaş belav dikin. 
Eger bi ser vê rewşê de sertefîk û 
diploma û pêşnavên sexte jî bêne 
belavkirin dê rê li pêşiya pir kesan 
vebe ku nezanî û şaşiyên xwe 
belav bikin.
Bi taybet di van çend hefteyên 
dawiyê de, rewşeke wiha li Rojava 
çê dibe. Saziyeke ku dibêje 
navenda wê li welatekî Ereban e, 
bi rêya nûnerkî xwe ketiye qada 
rewşenbîrî, çandî û heme sertefîk 
û diplomayan belav dike, ji xwe 
tenê kaxezeke bi heman dîbaceyê 
ye, her carê navekî li ser dixe û 
belav dike, dide helbestvanan, 
rojnamevanan, siyasetmedaran, 
oldaran, çalakvanên jin û HWD, 
kesek jî napirse ka çi têkiliya 
saziyeke ragihandinê ya Erebî bi 
helbestvanekî Kurd re heye, yan bi 
oldarekî re yan bi siyasetmedarekî 
re heye.
Pir girîng e ku aliyên têkildar rê 
pêşiya rûdaneke wiha bigrin û rê 
nedin ku sazî û dezgehên sexte û 
bê bingeh li herêmê karên çewt 
bikin.

Aramanca êrîşên dewleta Tirk tunekirina gel e

‘Rêxistinên Navneteweyî hevkarên 
sûcên Imraliyê ne’ 

Hevserokê Desteya Rêveberiya Xwecihî ya Kantona Cizîrê Silêman Ereb diyar kir ku êrîşên 
dagirkeriya Tirk yên li ser herêma Bakur û Rojhilatê Sûriyê, armanca wan qirkirin û têkbirina vîna 
gelên herêmê ye.
Ayşa Silêman/ Qamişlo

Dewleta Tirk a dagirker bi riya 
hedefgirtina binesaziya herêmê û 
qutkirina  av, nan, elekitrîkê dixwaze 
gel koçber bibe. Bi sedema van êrîşên 
ku li ser stasiyonên elekitrîkê pêk 
hatin, bi milyonan mirov ji pêdiviyên 
jiyanê bê par mane.
Di derbarê  hedefgirtina dagirkeriya 
Tirk ji  binesaziya  herêma Bakur 
û Rojhilatê Sûriyê re, hevserokê 
Desteya Rêveberiya  Xwecihî  ya 
Kantona Cizîrê Silêman Ereb ji 
Rojnameya me re axivî.
 

‘Armanca dewleta Tirk 
şikandina vîna gelan e’

 
Silêman Ereb diyar  kir ku dewleta 
Tirk a dagirker gelên herêmê dike 
armanc û wiha got: “Siyaseta dewleta 
Tirk bi 10’ê salan di derbarê avê de 
li beramberî herêmê daye meşandin, 
şerê gel dike bi riya avê, ji ber ku 
çavkaniyên avê yên bin erd û ser erd 
yên serke li Bakurê  Kurdistanê ne, 
dewleta dagirker li beramberî hemû 
gelên Rojhilata Navîn û bi taybet 
Sûriya siyasetekî gelekî xirab daye 
meşandin, her wiha ava Firat û Dicle 
qut dike û li gor zagon û peymanên 
navdewletî jî mafê avê nadê herêmê, 
her wiha gelek bendavên avê ava 
kirine, encama van bendavan gelek 
çem û rûbarên ku diherêmê  de 
diherikîn hemû bê av man, dewleta 
dagirker  bi hezran bîrên ku ava bin 
erd dikşînin vekirine, her wiha dema 
ku dagirkeriya Tirk Serê Kaniyê  
dagirkir, li wir stasiyona  Elok hebû di 
encama dagirkeriyê  li ser stasiyonê 
zêdeyî melyonek kes ma bê av, wekî 

şerekî avê dide meşandin li beramberî 
gelê herêmê. Her wiha em dibînin ku 
di herêma me de sedema nebûna 
avê zuwahî zêde dibe, di encamê 
de lawir jî nikarin bijîn, xwezaya 
herêmê jî daye xirakirin, di encama 
qutbûna avê nexweşî jî pir dibin, ev 
siyaseteke giştî ya dagirkeriya Tirke 
ku bi dehê sala meşandiya û heta 
niha jî berdewam dike.”

 Armanc ji hedefgirtina 
dewleta Tirk ji stasiyonên 

elekitrîkê re

Silêman Ereb berdewamî da 
axaftinên xwe û wiha got: “Êrîşa 
herî dawî ya dewleta Tirk li ser 
herêmên Bakur û Rojhilatê Sûriyê  
û bi taybet hedefgirtina navendên  
sereke yên elekitrîkê,  li seranserî 
kantona  Cizîrê gel bê av  û eleketrîk 
ma, ji bajarê Dêrikê heya Tiltemir, 
di encama qutbûna elekitrîkê li ser 
stasiyonên avê, ev yek jî bi zanebûn 
hat kirin,  di encama  van êrîşan 
de  ji 450 bîrên ava vexwarinê di 
herêmê de  tenê  124 bîr  kardikin, 
ev bîr jî li ser jenetorên mazotê ne,  
her wiha ev bîr hatin sekinandin 
ji ber ku piraniya bîr û stasiyonên 
ava vexwarinê  bi riya elekitrîkê kar 
dikirin, piştî hedefgirtina stasiyona 
Siwêdiyê ya elekitrîkê  êdî elekitrîk 
li ser hemû  bîran hatin qutkirin, her 
wiha hin ji van bîran di nav bajaran 
dene û yên din jî li gundane ku ava 
vexwarinê didan seranserî herêmê, di 
herêmê de du çavkaniyên sereke yên 
ava vexwarinê hene; yek bîrên ava 
bin erde ya  din jî ava bendava Sefan 
ne, di heman demê de stasiyona 
Sefan jî di encama qutkirina elekitrîkê 

de hat sekinandin, ev stasiyon jî av 
dida pênc bajaran Dêrik, Girkêlegê, 
Çilaxa, Tirbespî û beşekî mezin ji 
bajarê Qamişlo, lê ev demeke ew jî 
sekiniye. Stasiyonên  me yên sereke 
yên ku avê didin  bajarê Qamişlo; 
Sitasiyona Hilêliyê, Iwêca û ya 
Ceqceq, ya Hilêliyê ji sedî 75 avê 
dide bajarê Qamişlo, ya Ceqceq û 
Iwêca ji sedî 25 avê didin bajar, di 
encam de ev her sê stasiyon jî hatin 
seknan din.”

Îrade û sekna gelên herêmê 
li hember êrîşan

 
Hevserokê Desteya Rêveberiya 
Xwecihî ya Kantona Cizîrê Silêman 
Ereb di dawiya  axaftina xwe de wiha 
got: “Di herêmê de hinek haziriyên 
me hebûn ji bo heger rewşek ewarte 
derkeve  em jenetoran hazir bikin, 
lê di encama êrîşê de  zêdayî  nîv 
melyon kes di kantona Cizîrê de bê 
av mane, ev yek sûcekî şere, dewleta 
Tirk dixwaze bi riya tîbûn û birçîbûnê 
gel bide kuştin, di heman demê de 
ev hemû zagonên navdewletî derbas 

dike û ev êrîşekî  hovaneye li ser 
gel, her wiha me ji bo saziyên mafên 
mirovan  belgeyên xwe gotin  û me ji 
wan re diyar kir ku  çawa dagirkeriya 
Tirk êrîşî milet dike, da ku avê li ser 
qutbike,  me belge û pirojeyên xwe 
pêşkêşî qomîteyên mafnasî yên ku di 
herêmê de ji bo me  civînekî berfireh  
çêkirin. Di civînê de  me  pirojeyên 
avê bi taybet ava hesekê, her wiha 
pirojeyên peydakirina jenetoran ji 
bo bîran û ji bo bîrên vexwarina avê 
ênêrjiyên rojê deynin, me ji bo gelek 
saziyên navdewletî ev piroje  pêşkêş 
kirine,  da ku destekê bidin me , ya 
herî girîng di vê pêvajoyê de miletê 
me ye, helwesta milet ku li beramberî 
van êrîşan sekinîn helwesteke gelekî  
bihêz bû, berxwedana milet  da 
xuyanîkirin ku çiqasî dagirkeriya Tirk 
êrîş bike jî, em dikarin di derfetên 
herî kêm  de jiyan bikin, lê bê rûmet 
jiyan nakin, ji ber vê yekê saziyên 
me yên avê  bi gel re di nav  vê 
rewşa ewarte  de ne û şev û roj  
dibin xizmeta gel de ne,  hewildana 
me heye  ku em avê ji bo gel peyda 
bikin, him bi riya şuxlandina bîr û 
stasiyonan bi riya jenetoran re, him jî  
bi riya sehrîcan avê belav bikin, wek 
din me bernameya  berdana av ê ji 
gel re parvekir, her bajarek seatên  
ku eva wan tê, da ku her  kes karibe 
ava xwe dagirin her wiha  me hewil 
da ku seatên berdana avê  bi seatên 
ku jenetoran hebe da ku her malek 
bikaribe qazanên xwe dagirin û bê 
çare nemînin, her wiha me ji gelê 
xwe xwest  ku kêmtirîn av pêdiviyên 
xwe biqedînin,  da ku em û  milet 
bi hevre karibin vê rewşa zehmet 
derbas bikin.”  

Ronahî Sadûn /Qamişlo

Anahîta Sîno diyar kir ku erdheja 
herî dawiyê li nêzî girava Îmraliyê 
pêk hat, fikarên derbarê rewşa 
Rêber Apo zêdetir kiriye û got; 
CPT û Saziyên Mafê Mirovan bi 
bêdengiya xwe dibin hevkarên 
sûcên dijmirovî  yên ku li îmraliyê 
tên kirin.

Ji dema dîlgirtina Rêber Abdullah 
Ocalan ve tecrîdeke giran li ser tê 
meşandin û ev 35 mehin bi ti awayî 
agahî ji Rêberê Gelê Kurd Abdullah 
Ocalan nayê girtin, tevî bi 10`ê caran 
ji serdanên malbat û parêzeran jî, 
lê hevdîtin têne astengkirin û heta 
niha rewşa Rêber Abdullah Ocalan ne 
diyare. Herwiha di 23 Sibata 2024`an 
de, li navçeya Gemlîkê ya Bûrsayê 
bi pileya 4.1 erdhej çêbû. Ev dever 
nêzî Girtîgeha Îmraliyê ye ku Rêberê 
Gelê Kurd Abdullah Ocalan lê hatiye 
ragirtin. Ev jî, jiyan Rêber Abullah 
Ocalan dixe mestisiyekê de. Ji ber 
erdhejan û bandorên wê fikarên gelê 
Kurdistanê û gelên aştîxwaz, li ser 
rewşa Rêberê Gelê Kurd Abdullah 

Ocalan zêde dikin. Di heman demê 
de, CPT’ê di navbera 13-22`ê Sibata 
2024`an de ji bo vekolana pêkanînên 
li ser kesên di girtîgehên ewlekariya 
bilind de tên kirin, serdana Tirkiyeyê 
kir. Lê bê ku serdana Îmraliyê bike 
vegeriyaye, ev dide diyarkirin ku CPT 
hevkara Sûcên Îmraliyê ye.
Derbarê erdheja ku li nêzî girava 
Imraliyê pêk hat û metirsiya wê li ser 
jiyan Rêber Apo hevseroka Yekîtiya 
Rewşenbîrên Kantona Cizîrê Anahîta 
Sîno ji rojnameya me re axivî.
Anahîta Sîno diyar kir ku hêzên 
navneteweyî ji fikrê azad yê Rêber 
Apo ditirsin û wiha got: “Heger em 
vegerin 25 salan, bi taybet komploya 
ku li ser Rêber Apo hate meşandin, 
ya bi destên gelek hêzên navneteweyî 
û herêmê hat pêkanîn, eşkere dibe 
ku tecrîda giran yali ser Rêber Apo 
armanc jê çi ye. Hêzên desthilatdar ji 
fikr û ramanên Rêber Apo yên azad 
ditirsin,Ji ber fikrê Rêber Apo ne li gorî 
berjewndiyên hêzên desthilatdare. 
Hêzên desthilatdar dixwazin Rojhilata 
Navîn bi giştî dagir bikin û gelên 
wê qir bikin. Lê Fikrê Rêber Apo ji 
bo azadiya gelên Rojhilata Navîn û 
tevahiya cîhanê ye.”

 ‘Îradeya Rêber Apo ji hêza 
komplogeran xurtir e’

Anahîta Sîno di berdewamiya axaftina 
xwe de anî ziman ku Îradeya Rêber 

Apo ji hêza komplogeran mezintir bû 
û wiha got: “Di hizra komplogeran 
de ku ramanên Rêber Apo bi girtina 
wî re, wê bên dîlgirtin, lê Rêber Apo 
ev yek vala derxist. Di girtîgeheke 
û rewşeke zor û zehmet de, Rêber 
Apo bi tena xwe şoreşek azadiyê 
da avakirin. Herwiha Îradeya Rêber 
Apo ji hêza komplogeran mezintir bû, 
lewra armanca wan him zindankirina 
fikrên Rêber Apo, ya din jî şikandina 
îradeya gelan bû, ev yek hemû dijî 
hêzên komploger hat. Ji ber Rêber 
Apo felsefa xwe di nava zindanê de 
dorpêç nehişt û belavî cîhanê kir, 
di heman demê de cîhan bû xwedî 
hêz û vîna mezin bi vê felsefe yê.” 

‘Rêber Apo planên qirêj têk bir’

Anahîta Sîno da eşkerekirin ku dewleta 
Tirk a dagirker dixwaze bi tecrîdê 
jiyanê ji Rêber Apo qut bikin û wiha 
got: “Tevî ku Rêber Apo di zindanê 
de ye, tirsa wan jê heye, lewra tecrîd 
li dû tecrîdê li ser didin meşandin. 

Niha jî kiryarên ku di derheqê Rêber 
Apo de tên meşandin, di tu girtîgehên 
cîhanê de tuneye, ev zagonên li ser 
tên ferzkirin, tuneye, ne di rêxistinên 
mafê mirova de, ne di zagonên mafê 
girtiyan de. Lewra dibe nêzî 3 salan 
tecrîdeke girankirî li ser Rêber Apo tê 
meşandin, dixwazin bi tecrîdê jiyanê 
ji Rêber Apo qut bikin, da ku bi roniya 
ramanên wî cîhan ronî nebe, ji bo 
vê yekê jî gelek hewldan hatin kirin, 
lê hêza berxwedaniya Rêber Apo, 
pilanên wanî qirêj têk bir.”

‘CPT hevkara sûcên ku li 
Imraliyê dibe’

Hevseroka Yekîtiya Rewşenbîrên a 
Kantona Cizîrê Anahîta Sîno axaftina 
xwe wiha qedand: “Herî dawî di 23 
Sibatê de erdhejek li nêzî girava 
Imraliyê pêk hat, ev jî dilê hemû 
hezkarên Rêber Apo xistine nava 
metirsiyeke mezin de, ji bo vê yekê 
jî divê ku hemû kes berxwedaniyê 
ji bo Rêber Apo gurtir bike, dengê 
xwe bighînin rêxistinê cîhanî yên 
mafên mirovan û ên ku mafê girtiyan 
diparêzin, da ku vê tecrîdê li ser 
bişkînin û Rêber Apo bi fîzîkî azad 
bibe. Di heman demê de serdana 
CPT ji girtiyên li Bakur re û vegera 
wê beyî ku serdana Rêber Apo bike, 
ev da diyarkirin ku CPT jî hevkarê 
sûcên ku li Îmraliyê dibe.”

Bi milyonan mirov azadiya fîzîkî ya Rêber 
Apo dixwazin

DFG’ê rapora xwe ya meha sibatê aşkere kir

Endama Insiyatîfa Suriyêyê ya ji bo azadiya Rêber Apo Nuha Omer diyar kir ku pêngava komkirina îmzeyan di nava gel de 
gihîştiye asteke bilind, ji pêkhateyên kurd, ereb, suriyan û aşûr ve, zêdeyî meliyonek û nîv îmze hatina komkirin, her wiha ev yek 
diyar dike ku her kes êdî azadiya Rêber Apo ya fîzîkî dixwaze.
Birûc Resûl/Qamişlo

Di çarçoveya pêngava cîhanî ya 
azadiya Rêber Apo, di 9’ê Sibatê 
de li herêma bakur û rojhilatê 
Sûriyê kampaniya komkirina im-
zeyan hat destpêkirin û tevahiya 
gelên herêmê bi awayekî girseyî 
tevlî dibin. Li gorî agahiyên ku ji 
komîteyê hatiye girtin heta niha 
jimara imzeyên ku hatine komki-
rin milyonek û nîv derbas kir. Ev 
imzeyên ku tên komkirin wê ji bo 
sazî û rêxistinên mafên mirovan 
yên cîhanî re bên şandin.
Herwiha li gorî planê wê zêdetirî 
3`ê meliyon îmze werin komkirin, 
ev jî di hindirê Bakur û Rojhilatê 
Suriyê û derveyî wê jî bên komkirin. 
Beriye niha jî ev pêngav hatibû 

destpêkirin û bi tevlîbûneke xurt 
hat kirin, bi taybeyt pêkhateyên 
Ereb rolekê pir mezin di komkirina 
îmzekirina ji bo azadiye fîzîkî ya 
Rêber Apo de lîst. 
Derbarê kampaniya komkirina im-
zeyan endama Insiyatîfa Suriyê 
ya ji bo azadiya Rêber Abdullah 
Ocalan Nuha Omer ji Rojnameya 
me re axivî.

‘Komkirina îmzeyan di nava 

gel de gihîştiye asteke bilind’

Nuha Omer bal kişand li ser kam-
paniya komkirina îmzeyan û asta 
tevlîbûna gel û wiha got: “Di 9`ê 
Sibatê de me daxuyanî da ji bo 
destpêkirina pêngava komkirina 
îmzeyan û ragihandina wê. Her 
wiha ev kampanî jî dikeve çarço-
veya pêngava cîhanî a ‘ji Rêber 
Apo re Azadî û ji pirsgirêke kurd 
re çareserî’ ku di 10`ê Cotimeha 
2023`an hat destpêkirin, tê me-
şandin. Kampaniya komkirina 
Îmzeyan ku li ser asta Bakur û 
Rojhilatê Suriyê hat destpêkirin, 
wê heya 4`ê Nîsanê dewam bike. 
Wekî komkirina îmzeyan di nava 
gel de gihîştiye asteke bilind, ji 
pêkhateyên kurd, ereb, suriyan û 

aşûr bi hijmarekî pir bilind heya 
niha îmze hatina kirin, hijmara 
îmzeyan gihîştiye zêdeyî meliyo-
nek û nîvê . Ev jî tê wateya ku 
êdî her kes azadiya Rêber Ab-
dullah Ocalan a fîzîkî di xwazin. 
Her wiha ev komkirina îmzayan jî 
wê di dawiyê de radestê Mecilsa 
Yekîtiya Ewropayê wê were kirin.”

Pêngava nameyan

Nuha wiha dewam kir: “Em wekî 
Insiyatîfa Suriyê ya ji bo azadiya 
Rêber Abdullah Ocalan, me di 
29`ê Sibatê de, dest bi pêngavek 
din kir ew jî nameyeke ji bo 11 
rêxistin û saziyên cîhanî yên hiqûqî, 
tendirostî û mirovê ne û her sazî, 
deste, rêxistin û partî wê li ser 

navê xwe wê bi riya îmail were 
rêkirin. Armanca me jê ew e ku bi 
hemû aliyan û rêbazan em azadiya 
Rêber Abdullah Ocalan pêk binin û 
her kes pêşdarî vê pêngavê bibe, 
di heman demê de ku çalakî hîn 
zêdetir xurt û aktîv bibin.”

‘Azadiya Rêber Apo azadiya 
me ye’

Nuha Omer di dawiya axaftina 
xwe de wiha got: “Divê kampaniya 
komkirina îmzeyan de jî hêviya me 
bi gelên Bakur û Rojhilatê Suriyê 
pir mezine ku vê tecrîdê bidin şi-
kandin. Her wiha em ê azadiya 
Rêber Abdullah Ocalan a f îzîkî 
pêk bînin. Azadiya Rêber Apo 
azadiya me ye.” 

DFG’ê di rapora xwe ya meha 
sibatê de bal kişand ser 
binpêkirinên li dijî rojnamege-
ran. DFG’ê di raporê de da zanîn 
ku hêj 42 rojnameger girtî ne û 
banga piştevaniyê kir.

Komeleya Rojnamegeran a Dîcle 
Firatê (DFG) rapora xwe ya têkildarî 
binpêkirinên li dijî rojnamegeran a 
meha sibatê eşkere kir. Di raporê 
de DFG’ê diyar kir ku rojnameger 
di meha sibatê de jî rastî binçavki-
rin, girtin, astengkirina şopandina 
nûçeyan û kiryarên xerab hatine 
û wiha got: “Her wiha em behsa 
rojnamevanî û rojnamevantiya ku 
derbarê wan de doz tê vekirin û 
tên cezakirin dikin. Dîsa saziyên 
medyayê yên ku hewl tê dayîn bi 
cezayên RTUK’ê bên bêdengkirin, 
nûçeyên ku xwegihandina wan tên 
astengkirin û naverokên medyaya 
civakî jî di rapora me de mijarên 
sereke ne. Lê belê di meha sibatê 
de yek ji mijarên herî zêde li ser 
nîqaş hate kirin, binçavkirina roj-
namevanan û mûameleya li wan 
hate kirin bû.”

Girtin û binçavkirin

Bi domdarî DFG’ê destnîşan 
kir ku binçavkirina rojnameger 
Kîbriye Evren û Selamet Tûran 
a di 9’ê sibatê de, binçavkirina 
5 rojnamegeran a di 13’ê sibatê 
de li Îzmîrê û binçavkirina 3 roj-
namegeran a di 27’ê sibatê de li 
Wanê bû mijarên herî balkêş ên 
meha sibatê. DFG’ê wiha domand: 
“Berdana rojnamevanên li Îzmîrê 
ya piştî pêvajoya binçavkirinê ya 
4 rojan a bi şertê kontrola edlî û 
hefsa malê tê wateya ‘Em we ber-
didin lê em we hefsî malê dikin û 
nahêlin hûn rojnamevaniyê bikin.’ 

Bûyera ku em dibêjin nayê xwestin 
ku rojnamevan nûçeyan çêbikin 
tam jî ev e. Ji bilî van binçavkiri-
nan girtina nûçegihanê PÎRHA’yê 
Dîren Keser a di 28’ê sibatê de li 
Mêrsînê careke din nîşan da ku 
desthilat çiqas ji rojnamevanan 
ditirse. Revandina Silêman Ehmed 
a li Herêma Federe ya Kurdistanê 
ku 132 roj in agahî jê nayên girtin 
jî dide nîşandan ku PDK’ê azadiya 
çapemeniyê çawa bin pê kiriye.”

Çima Muftîoglu 10 mehan 
girtî ma?

Di berdewamê de DFG’ê wiha got: 
“Meha sibatê di heman demê de 
bû meheke berdana hin rojname-
van jî. Yek ji van rojnamevanên 
hatin berdan jî Hevseroka me ya 
Komeleya Rojnamevanên Dîcle û 
Firatê (DFG) Dîcle Muftuoglû bû. 
Piştî dîl girtina 10 mehan Muftuoglû 
azad bû. Organên darazê yên bi 
helwesteke dijminane hewl dan, wê 
di girtîgehê de bigirin, li dijî rastiyên 
derketin holê bêçare man û neçar 

man Dîcleyê berdin. Lê heta ku 
em vê pirsê jî nepirsin nikarin xwe 
bigirin. Dîcle Muftuoglû 10 mehan 
ji bo çi di hefsê de hate ragirtin? 
Organekî darazê yê ku bersiva vê 
pirsê bide heye? Dibe ku Dîcle niha 
di nava me de be lê em ê çi li 10 
mehên ku ji azadiya wê hatine dizîn 
bikin, em ê bi têgeheke hiqûqê 
ya çawa îzah bikin? Ev rewş ne 
tenê ji bo Muftuoglû ji bo hemû 
rojnamevanên di girtîgehê de tên 
ragirtin derbasdar e. Belê rast e 
dibe ku rojnamevanên di meha 
sibatê de hatin berdan çêbûn lê 
hêj gelek rojnamevan di nava çar 
dîwaran de ji azadiya xwe bêpar in. 
Ev ecêbiya hiqûqê li qada azadiya 
raman û îfadeyê ya li welat weke 
lekeyeke reş disekine. Ji ber vê 
yekê em dixwazin ku rojnamevanên 
ji azadiya xwe bêpar hatine hiştin 
demildest bên berdan.”
Daxuyanî wiha dom kir: “Dema em 
behsa azadiya çapemeniyê ya li 
Tirkiyeyê dikin, mixabin bi rastiya 
rojnamevanên ku weke dijmin tên 
dîtin re rû bi rû ne. Desthilat bi giştî 

di pozîsyoneke ku ji rojnamevanan 
hez nake û hewl dide nûçeyên 
çêdikin asteng bike de ye. Ji bilî 
vê yekê nûçeyên têkildarî desthi-
lat û alîgirên wê krîmînalîze dike 
û hewl dide ji holê rake. Difikirin 
ku bi astengkirineke bi vî awayî 
dê rastiyan veşêrin. Bêguman 
zext û astengî dibe ku di astekê 
de rojnamevantiyeke bitendurist 
asteng bike lê di rastiyê de nikare 
rojnamevanên nûçegihaniyê dikin 
û birûmeta xwe li pey heqîqetê 
ne bisekinîne. Em vê rastiyê bi 
awayekî zelal dibînin. Tevî her 
tiştî jî rojnamevanên bi rûmet 
ji bo mafê gel ê agahdarkirinê 
biparêzin dest ji rojnamevantiyê 
bernadin. Me meheke din li pey 
xwe hişt. Em hêvî dikin ku rojna-
mevan di mehên biharê de bikari-
bin di hawîreke xebatê ya azadtir 
de karên xwe bikin. Ji bo ev yek 
pêk were em diyar dikin ku divê 
hikûmet dawî li polîtîkayên xwe 
yên zext û çavtirsandinê yên li 
qada azadiya çapemeniyê, aza-
diya raman û îfadeyê bîne. Em ji 
bîr nekin ku “çapemeniya azad, 
tê wateya civaka azad”. Em ni-
karin li cihekî ku rojnamevan ne 
azad in qala civakeke azad bikin. 
Ji ber vê yekê em hemû beşên 
civakê vedixwînin ku bi rojname-
vanan re di nav piştevaniyê de bin 
û mafê xwe yê agahî wergirtinê 
biparêzin. “
Daneyên di raporê de hatine eş-
kerekirin wiha ne:

Binpêkirinên mafên ewlehî û 
jiyanî yên rojnamevanan

Rojnamevanên Rastî Êrişan Hatin: 4
Serdegirtina Malên Rojnameva-
nan: 11
Rojnamevanên Hatin Binçavkirin: 

13
Rojnamevanên Hatin Girtin: 3
Rojnamevanên Rastî Tundiyê Ha-
tin: 9
Rojnamevanên Hatine Astengki-
rin: 5
Li Girtîgehan Binpêkirinên Mafên 
Rojnamevanan: 1

Binpêkirinên li dijî azadiya 
fikir û ramanê rojnamegeran

Rojnamevanên Ku Rastî Lêpirsînan 
Hatin: 8
Rojnamevanên Doz li Wan Hatine 
Vekirin: 4
Rojnamevanên Hatine Cezakirin
* Hejmara Kesan: 9
* Cezayê Hepsê: 20 sal û 6 meh 
û 18 roj
* Cezayê Pereyan: 35.920 TL
Rojnamegerên Dozên Wan Di-
dome:
*Hejmara Dosyayan: 53
* Hejmara Kesan: 95
* Hejmara Rojnamevanên Girtî 
(4’ê adara 2024’an): 42

Aatengkirin û sansura li ser 
saziyên çapemeniyê

Cezayên RTUK’ê
* Hejmara Weşanan: 6
* Hejmara Cezayan: 9
* Rawestîna Bernameyan: 3
* Cezayên Pereyan: 3 %2 İdari, 2 
%2 cezayê pere, 1 %3 cezayê pere
* Biryara Qedexeyên Weşanê: 11

Astengkirina xwegihandina 
medyaya dijîtal 

* Malperên Înternetê yên Hatine 
Girtin: 1
* Nuçeyên Hatine Qedexekirin: 30
* Astengkirina Xwegihandina Tora 
Civakî: 51

Xwenasîn
Pêwîstiya 

Rêveberiya 
Demokratîk

Rohat Bulut
Rêveberiyên herêmî, xwedî 
dîrokeke hevdem a bi cih bûn, 
civakbûyîn û pêşxistina jiyana 
civak û mirovan a kevnar 
e.  Lê belê nîzîkatiyeke ku vê 
çanda civakî ya rêveberiyê bi 
modernîteya kapîtalîst ve girêbide 
heye. Her çiqas pirsgirêkên 
rêveberiyên herêmî bi pirsgirêkên 
bajaran re bê pênasekirin û ev 
yek bi şaristaniya kapîtalîst ve bê 
destpêkirin jî di bingeha xwe de 
ji feraseta egocentrîk a pergala 
kapîtalîst tê û weke înkarkirina 
hemû pêvajoyên pêşkeftina civakî 
yên beriya xwe ye. Di heman demê 
de ev nêzîkatî her tiştî bi xwe 
dide avakirin û bi xwe diqedîn 
e. Lê belê, bi daneyên ku ji hêla 
lêkolînên arkeolojîk û antropolojîk 
ve hatine aşkera tê dîtin û tê 
fêhmikirin ku dîroka nivîskî 
ya pêşkeftina civaka mirovî ji 
pêvajoyên pir kevin tê ku bajarîbûn 
ne destkeftiyek şaristaniya rojavayî 
ye.  
Bi derbasbûna jiyana 
niştecihbûyînê ya mirovan û 
pêşketina civakî êdî rêveberî û 
polîtîkayên civakî yê rêveberiyê 
ji aliyê mirov û civakan ve tê 
pêşxistin. Ji hilberînê bigire, 
heta sazîbûyîn û ji debarê bigre 
heta parastinê û xwerêvebirinê ji 
destpêka civakbûyînê tê. Ev gelekî 
demokrarîk, wekhev, xwezayî 
û civakî ye. Lê bi pêşketina 
hişmendiya şaristanêya kapîtalîst 
û moderînîteyê ev rewş veguherî 
dijberiya civakbûyîn û mirovî. Ev 
jî heye ku şaristaniya kapîtalîst di 
warê erênî yanî civakî de tîşekî 
baştir nekiriye û nekariye bike jî. 
Xwe li ser nixên civakî dayejiyîn 
û hemû berhemên civakî malî xwe 
kiriye. Di lêkolînên arkeolojîk 
de derketiye holê ku şûnwarên 
destpêk piştre hatine hilweşandin 
û gelek caran li heman cihî hatine 
bi cih kirin, ji ber vê yekê qadên 
niştecihbûnê bi hêsanî nehatine 
guhertin. 
Em bala xwe didinê modernîteya 
kapîtalîst a ku li ser bermahiyên 
kevnar ên çandî û şaristaniyên li 
Rojhilata Navîn pêş ketiye xwe 
daye jiyîn û hewil dide ku dîroka 
rastîn a civakî berovajî bike. 
Daneyên belgeyî yên li ser dîroka 
Rojhilata Navîn diyar dikin ku ev 
der cihê ku şaristaniya rasteqîn 
e. Bajarên pêşî Ûr, Ûrûk, Ubeyd, 
Nîppûr, Akad, Babîl hwd. li vê 
herêmê hatin avakirin. Bajar li 
vê herêmê pêş ketin, lê di qonaxa 
mezinbûnê de şaristaniyê xwe 
li Rojava û Ewropayê belav kir. 
Bajarên wekî, Atîna, Sparta, Roma 
û hwd. li ser bermahiyên bajar 
û şaristaniya Rojhilata Navîn 
derketiye holê û pêşketiye.
Lê belê, mezinbûna bajaran bi 
şaristaniya kapîtalîst pêşketiye 
û bûne navendên pîşesazî û 
qadên ku kargehên pîşesazî lê 
hatine avakirin. Bajar, plansaziya 
bajarvaniyê û herî dawî jî 
pirsgirêkên bajaran di pêşketina 
modernîteya kapîtalîzmê de 
gelekî zêde bûne. Pê ve girêdayî 
pirsgirêkên civakî, yên hilberînê, 
pirsgirêkên aborî, çandî, siyasî û 
derûnî bi pêşketina vê hişmendiya 
kapîtal zêdetir bûne. 
Jiyana bajarî ewqas tevlihev bûye 
ku bi serê xwe dikare bibe mijara 
lêkolînên sosyolojîk. Ji ber ku 
jiyana gundî bûye siya jiyana 
bajarî û nakokiya bajar-gund di 
asta herî jor de tê jiyîn. Ev bi 
serê xwe pisgirêk û nakokiya herî 
bingehîn e. Ev pirsgirêkên heyî 
yên bi modernîteyê li bajaran 
pêş dikeve encax bi rêveberiyeke 
demokratîk bê çareserkirin. Heke 
rêveberî ne demokratîk be tu 
cudahiya modernîteya demokratîk 
ji modernîteya kapîtalîst namîne. 
Lewre jî pêwistî û girîngiya 
rêveberiya demokratîk bi zelalî 
xwe dide xuyakirin.

Salîhe Aydeniz: Rabin Dem Hatiye

Desthilatdaran di bin navê olê de, kurd bêmaf hiştin

Amedekariyên Partiya Wekhevî û Demokrasiyê ya Gelan (DEM Partî) yên ji bo hilbijartina rêveberiyên 
herêmî ya 31’ê Adara 2024’an berdewam in. Perlemantera Mêrdînê Salîhe Aydeniz diyar kir armanaca 
DEM Partî pêkanîna pergaleke ekolojîk, demokratîk û azadiya jinê ye.
Mihemed Xanim/Qamişlo
 
Partiya Wekhevî û Demokrasiyê 
ya Gelan (DEM Partî) di çarçoveya 
amadekar iyên  h i l b i j a r t i nên 
rêveberiyên herêmî yên 31’ê Adarê de 
xebatên xwe didomîne. DEM Partî ji bo 
diyarkirina hevşaredaran û endamên 
meclisên şaredariyê û meclisa giştî 
ya bajar, di 14’ê çileya 2024’an 
de li 10 bajar û gelek navçeyên 
wan pêşhilbijartinan li dar xist. Di 
pêşhilbijartinê de bi dehhezaran 
delegeyan dengên xwe dan. Li gelek 
bajaran ji ber ku bernamzetan rêjeya 
ji sedî 50’î derbas nekirin, hilbijartin ji 
bo tura duyemîn man. Li hinek bajaran 
hejmartina dengan heta serê sibehê 
berdewam kirin.
Di 29’ê Çileya 2024’an de DEM 
Partiyê li Amedê namzetên xwe yên 
hevşaredariyê da nasandin.Herwiha 
namzetên jin ên ji bo hevşaredariyê jî 
hatin eşkerkirin. Di heman çarçoveyê 
de, di 18’ê Sibatê de DEM Partiyê 
danezana xwe ya hilbijartinê eşkere 
kir. Ji bo şaredartiyên pir zimanî, 
azadîxwaziya jinê, ciwan, xizan, 
kedkar û astengdaran jî proje hatin 
ragihandin.
Derbarê hilbijartinên herêmî yê 31 
Adarê yên Tirkiyê de Perlementera 
Mêrdînê Salîhe Aydeniz ji rojnameya 
me re axivî.
Salîhe diyar kir ku herdem 
bernameyên partiya wan yên 
hilbijartinê ji yê partiyên din yên 
girêdayî sîstemê cûdatir in û wiha got: 
“Partiyên girêdayî sîstemê herdem ji 
bo berjewndiyên xwe xebatê dikin û 
hilbjartinan pêk tînin. Lê partiya me 
herdem ji bo gelan, jin , ciwan, xweza 
û jîngehê kar û xebatan dike. Armanca 
me ya sereke parastina berjewndiyên 

gelan e. Herwiha avakirina sîstemeke 
civaknasî ku mafê her kesê di civakê 
de biparêze.”

‘Armanca me xizmeta gel e’

Salîhe da zanîn ku wan destpêkê ji bo 
derxistina berendaman berhilbajrtin 
pêk anîn û wiha domand: “Tê zanîn 
ku me ji bo hilbijartinên herêmê 
berendamên partiyê û şaredariyan 
bi riya berhilbijartinan diyar kirine. 
Li tevahiya bajar , bajarok û bajarên 
mezin hevserokatî û endamên 
meclisan bi riya berhilbijartinê hatine 
diyarkirin. Ji bo hilbijartina herêmê û 
xizmeta gel û pêkanîna civaknasiyê, 
gel îrada xwe eşkere dike. Ev jî vê 
wateyê dide ku partiya Dem di dîrokê 
de tiştekî yekemîn pêk aniye, ji ber ku 
ev sîstem li cem tu partiyên din tune 
ye. Sîstema hevserokatiyê di şaredarî 
û partiya me de heye û ev jî tiştekî 
dîrokî û girînge. Di dema niha de 
endamên şaredariyan û hevserokên 
wan hatin eşkere kirin, vê carê ne 
tenê li Kurdistanê ne, li bajarên Tirkiyê 
jî hatin diyarkirin, ji ber ku vê carê 
stratêjiya me ne tenê ji bo Kurdistanê 
ye, lê belê ji bo tevahiya Tirkiyê ye, 

herwiha ji bo siyaseta kurd û dostên 
kurdan jî qezenckirine.”

‘Xebatên hilbijartinan wê heta 
31’ê Adarê dewam bikin’

Salîhe Aydeniz wiha dewam kir: “Di 
dem niha de xebatên me bi dawî 
bûn, niha starta xebatên hilbijartinan 
hat dayîn, em di dema niha de li her 
cihî xebata hilbijartinê; mîna vekirina 
biroyan, li darxistina meş û mitîngan 
pêk tînin. Ji 22 vê mehê de li her cihî 
bi girseyî hevdîtin tên kirin, herwiha 
wê tevahiya xebatan berdewam be 
heta 31’ê Adarê. Pirojeyên me; ji bo 
pêkanîna pergala ekolojîk, demokartîk 
û azadiyê jinê, herwiha  temsîliyeta 

hevpar tevahiya xebatên me tên 
pêşxistn. Herwiha ji bo pêşxistina 
xebatên ciwan, zarok, astegdar  û ol 
û baweriyan jî wê xebat bên kirin.”

’Wê gel xwedî li îrade û siberoja 
xwe derkeve’

Perlementera Mêrdînê Aydeniz 
bang li tevahiya gel kir ku xwedî li 

îradeya xwe derkevin û axaftina xwe 
wiha qedand: “Em ê kolan bi kolan 
û bajar bi bajar bi gelê xwe re bin û 
bi wan re bişêwirin, herwiha çi ji bo 
gel pêwîst be em ê xizmetê bikin. 
Tevahiya Partiyên din hilbijartinên 
xwe bi hêza dewletê dikin, lê em bi 
îradeya gelê xwe serkeftinan qezenc 
dikin. Wekî salên 2016 û 2019‘an 
nikarîbûn bi sendoqan dengê gel ji 
holê rakin, qeyûm avêtin û îrada gel 
derbe kirin. Di pêşerojê de em ê gelê 
Kurd û dostên wan ji partiya Dem 
xebata xwe bimeşînin, em îradeya 
gel bi ser bixin. Dixwazin bi hêza 
xwe pêşiya me bigrin, lê gelê me 
dibêje ewê  tucarî nedin partiyên 
dewletê û îradeya xwe bi ser bixin, li 

her devrî em ê şaredariyê xwe bistînin 
û teslîmî gel bikin. Vê carê li Tirkiyê 
jî em ê di gelek cihan de meclisan 
qezenc bikin. Polîtîkaiya dijminatiya 
gelê kurd ya sed salî tê meşandin, 
pêwîste gelê me bi girseyî û îrdeya 
xwe xwedî li partiya xwe derkevin. 
Hilbijartina ji bo gelê kurd û sîstema 
ekolojîk  û demokratîk û azadiya jinê 
pir girînge.”

Hemza Sêvo/ Qamişlo

Şêx Murşd Elxiznewî diyar kir ku 
hêzên desthilatdar ji dîrokê ve 
ol weke amûrekê ji bo xizmeta 
berjewendiyên xwe û xapandina 
civakan bikar anîne û wiha got: “Li 
tevahiya Kurdistanê hêzên serdest 
ol weke siyastekê ji bo xapandina 
gelê kurd bikar anînine û di encamê 
de jî kurd bêmaf mane.”  

Derbarê netewperwerî û olê, 
herwiha pikaranîna olê ji aliyê hêzên 
desthilatdar de weke amûrekê ji bo 
xizmeta berjewndiyan û xapandina 
civakan, şêx Murşid Elxiznewî bersiva 
pirsên rojnameya me da û hevpeyvîn 
jî wiha bû:

-Li Rojhilata Navîn piraniya hêzên 
desthilatdar olê ji bo berjewendiyên 
xwe û xapandina civakan bi kar 
tînin, mînaka wan jî dewleta Tirk 
a faşist e, gelo hûn vê yekê çawa 
şîrove dikin?

Mijara bikaranîna olê j i  bo 
berjewendiyên dewlet û desthilatdaran, 
herwiha xapandina civakan mijareke 
kevin e. Di dîrokê de gelek caran ol 
ji bo berjewendiyên desthilatdaran 
hatiye bikar anîn. Li Rojhilat Navîn 
dewletan di nav mislmanan de ev 
yek pêk hat, Israyîl jî li aliyekî din ola 
Cihûtî da pêş. Herwiha li Ewripayê ji 
ber ola Xirstiyanî bi hezaran kes hatin 
kuştin. Li Rojhilata Navîn û bikaranîna 
ola Islamê gelekî tê xuyakirin, weke 
Siûdiyê, Misir, Lîbiya û hwd. Li Sûriyê 
jî bi dirêjahiya zêdetirî 12 sal ji kirîza 
Sûriyê ol hate bikaranîn. Di heman 
demê de li Îranê jî gelek kurd bi 

hinceta ola Islamê ya radîkal hatin 
bidarvekirin. Li Tirkiyayê jî rewşa olê 
û bikaranîna wê wiha ye, weke AKP’ê 
û desthilatdariya Tirkiyê. Em dizanin 
ku partiya serdest a li Tirkiyê ango 
AKP’ê siyaseteke qirêj di bin navê 
ola Islamê kiriye û hîna jî dike, lê 
vê yekê nade xuyakirin. Lê em nas 
dikin ku AKP’ê di bingeha xwe de li 
ser fikrê Ixwan Elmuslmîn dimeşe. 
Dewleta Tirk li paş damezrandina 
DAIŞ’ê jî bû, me dît ku çawa  bajarê 
Istenbol bûbû navenda perwerdekirina 
DAIŞ’ê. Her kesê ku dixwest tevlî 
DAIŞ’ê bibe, dihat wir û ji sînorê 
Tikiyê derbasî Sûriyê dibû. Dewletên 
rojavayî jî piştgirên damezrandina 
DAIŞ’ê bûn û rola wan di vê yekê pir 
mezin bû. Siyaseta qirêj ya dewletên 
desthilatdar yên ku ol didin pêş, gelekî 
ziyanê li olê dike, bi taybet ola Islamê, 
ku wêneyê wê û Islama durist li ber 
çavê civakê bi giştî hate xerakirin. 
Herwiha bi meliyonan kurd ji ber vê 
siyasta bikaranîna lslamê û xapandina 
civaka kurd, gelê me li çar parçeyên 
Kurdistanê bêmaf man. 

- Ç i q as î  g i r ê d a n a  o l ê  b i 
netewperweriyê re heye?

Ger ol piştgirtiyê nede welatparêziyê, 
dijberiyê jî nake, di hundirê olê de 
palpiştî bi netewê jî hatiye kirin. Di 
şerê Huneyna de dema ku Pêxmber 
Muhmed ji Mekayê penaberî Medîne 
Elminewere bûye, berê xwe daye 
Mekê û xemgîn bûye. Pêxember di 
wê rêwîtiyê de berê xwe dide Mekê 
û dibêje; tu şêrîntirîn welat li ber dilê 
min î, Xwedê şahid e ku ger xelkê 
te, min bi darê zorê dernexistiba, ez 
ê penaber nebûbama. Di serdema 
pêxemberê xwedê de Pêxember 
Muhemed, xwe bi netewa xwe 
serbilind û şanaz didît, ev yek jî tê 
wateya ku cihê netewperweriyê di olê 
de girîng e. Herwiha hevgirêdaneke 
mezin di navbera ola Islamê û netewan 
de heye û hêjayî gotinê ye ku Islam 
piştgiriyê dide netewê. Xwedayê 
Dilovan di ayeteka Quraana pîroz 
de dibêje; Ey gelî mirovan min we ji 
jin û mêrekî afrandiye û min we kirine 
gelek netew û êl ji bo win hev nas 
bikin. Di duniyayê de xweda gelek 
netew afirandine û netew ayeteke ji 
ayetên Pirtûka pîroz ku Xweda daye 
wicûdê . Ji ber wê jî ger tu kurd bî, 
tê wê wateyê ku Xwedê te kurd daye 
dunyayê. Nabe mirovek xwe ji netewa 
xwe bide revandin. Dibe ku carnan 
mirovekî  kurd  ji xwe re bibêje ez ne 
kurd im, yan jî mirovekî ereb jî wisa 
bibêje û dibe jê re tiştekî hêsan be, lê  
Xwedê û Pêxemberê wî vê yekê qebûl 
nakin. Di heman demê de Pêxember 
Muhemed  dibêje le’ineta  Xwedê li 
wî mirovî  be ku xwe bi neteweke ji 
bilî netewa xwe ve girêde.

-Di dema niha de kurd çawa nêzî 
olê dibin û ji bo ku rastiya olê nas 
bikin pêwîste çi bikin?

Di warê oldarî û ola Islamê de, kurd 
dibin 3 beş. Beşê yekê xwedî fikrên 
radîkal in û gelkî nêzî olê dibin, lê 
netewê û kurdayetiyê ji bîr dikin, 
mixabin hejamara wan jî zêdetirî 40 ji 
sedî ye. Beşê 2’yan jî neviyên oldaran 
in, ew jî li ser bingeha radîkaliyetê 
ol didin meşandin. Ev beş gihaştine 
astekê ku terka olê bi giştî kirine, di 
heman demê de jî guh nadin aliyê 
netewperiyê. Rêjeke ji hejmara vê 
beşê, welatparêz in û hin ji wan jî 
dikarin Kurdistanê ji bo berjewendiyên 
xwe bifiroşin. Herwiha beşê 3’yan 
jî kesên netewparêz û oldar  digre 
nava xwe. Kesên wiha bi rengekî 
aqlane nêzî olê dibin û ol wan bi 
aliyê netewperiyê ve dehf dide, lê 
mixabin hejmara wan pir kêm e. Dema 
ku Xwedê li ser çakwerî û nebaşiyê 
diaxive, destnîşan dike ku aliyê baş 
hindik e û yê nebaş zêdeye. Heta ku 
kurdên musilman ola xwe bi awayekî 
baş bimeşînin û li netewperiweriyê 
xwedî derkevin pêwîste şêx û melayên 
me ji qalibên kevin derkevin. Tişta 
herî girîng li cem me meşandina 
rêgezên Qurana pîroze, lê piraniya 
şêx û melayên me girêdayî rêbaz û 
hişmendiyeke taybet in. Dema ku 
kurdek gavekê bi aliyê netewa xwe 
biavêje û ev gav ne li gor rêbaza 
taybet be wê xwediyê rêbaza veşartî 
hişyeriyekê bide ku ev gav şaş e û ne 
li gor riya tê xwestin e. Lewma divê 
şêx û oldarên me yên kurd, ji bin wê 
siya veşartî derkevin, dakevin nav 
civaka xwe û derdê kurdan nas bikin. 

Jiyan bi jinê, jin jî bi jiyaneke azad nirxdar e

Avêsta Menaf /Qamişlo

8`ê Adarê Roja Jinên Kedkarên Cîhanê, 
roja hemû mirovên kedkar û mafparêzên 
cîhanê ye. yên ku mil didin milê jinan da-
dikevine meydana xebata berxwedanê 
ji bo dinyayeke bê şer û alozî, bê çew-
sandin û zulm, ked û xwîna xwe di-
din. Ji bo ku di nava aştî û biratî û bi 
jîyaneke azad, bi rumet û bextewerîyê 
da bijîn. Her wiha di dinyayekê ku di jêr 
desthelatîya mêran da dinale, xebata 
jinan gelek girîng e. Di hemû şer û alozî 
û zulman da barê giran û para mezin 
li ser pişta jina dibe. Di heman demê 
de di bin nîra zulma netewî, çînayayetî, 
civakî, cinsî û olî da dinalin. Ji bona 
rizgarbûna xwe ji vê zulmê, berxwe 
didin. Heta ku jin rizgar nebin, mêr jî 
rizgar nabin, heta ew ji bo xebata azadî 
ya jinan hevsenger nebin, ew jî qeyd û 
bendên koletîyê nikarin bişkênin. Ew 
bê hev nikarin jîyana xwe berdewam 
bikin û bi hevra dikarin rizgar bibin. 
Di vê çarçoveyê de Şervana Yekîniya 
Parastina Jin (YPJ) Zinarîn Tolhildan 
ji Rojnemeya me re axivî.

‘Rêber Apo heqîqtên veşartî raxis-
te ber çavê cîhanê’

Zinarîn Tolhildan diyar kir ku her tişt 
bi wate û cewhera xwe ya rasteqîn 
bedewtir e û wiha got: “Jiyan bi rengê 
jinê, bi aşitî û wekheviya gelan ve 
rengîntir dibe. Lê bi salane serdest 
davêjin azadiya gelan û li gorî zehni-
yeta xwe wan bi kar tînin. Ji ber vê jî 
rênîşaneya ciwan û civakê bû hedef. 
Rahîbên ku temsîla serdestiyê dikin 
her tim jinê ji xwe re asteng dibînin, 
lê belê lêkolînerên arkeolojîk û kesên 
dîroknas belgeyên bi ispat ên rastiya 
dîrokê derxistin holê. Rêber û Rêhevalê 
jinan Rêber Apo di derbarê dîroka jinê 
de heqîqetên veşartî raxiste ber çavê 

cîhanê, bû rênîşaneyek da ku jin ji nû 
ve derkevin ser dika dîrokê. Her wiha 
di dîrokê de, gelê Kurd her dem rastî 
komkujî û tundiya dagirkeran hatine. 
Bi her awayî xwînmijan xwestine gelê 
Kurd di kumkojiyeke giran re derbas 
bikin. Her çiqas gelê Kurd ji rêvebirinê 
dûrketibe jî, lê tu carî serî netewand.”

‘Karê jiyanê tenê bi karê malê re 
sînordar namîne’

Zinarîn da zanîn ku tevahiya cîhanê 
dizane ku civak bi ked û perwerdeya 
jinê tê avakirin û Jin bi anîna zarokan 
re, heya kar û barên jiyanî re ked daye û 
wiha got: “Dema tê gotin ku karê jiyanê 
tenê bi karê malê re sînordar namîne. 
Di asta rêvebirina giştî civakê de rol 
û misyona jinê diyarkere. Bi hezaran 
jinên Kurd ên ku mil bi mil parastina 
gel kirin û cihê xwe di serhildanan de 
girtin derketin holê, her wiha ya ku 
dîroka gelê Kurd cudayî dîrokên gelên 
din dike jî, serhildêriya jina Kurd e. 
Cara yekem di sala 1930’an de kome-
leya jinên Kurd ji bo parastina mafê 
jinan hate damezrandin, girêdayê wê 
jinên weke Meyan Xatun, Qedem Xêr, 
Fatma Xan, Meyrem Xan, Fata Reş, 
Zarîfe, Sakîne Cansiz, Ruken û Arînan 
mîraseyên têkoşîna jinên Kurdin. Wan 

jinan dîrok nivîsand û di roja me ya îro 
de jî, rihê wan her tim dijî. Ji ber vê 
jî têkoşîn û berxwedaniya jina Kurd ji 
dîrokê heta roja îro efsaneya tevahî 
jinên cîhanê ye. Bi taybetî têkoşîna 
gerîlayên YJA STAR, hêza YPJ’ê li ser 
asta cîhanê bandoreke mezin da çêkirin. 
Her wiha têkibirana DAIŞ’ê bi destê 
Yekîneya Parastina Jin YPJ’ê hem di 
warê leşkerî de, hem jî di warê siyasî 
de rol û misyona jinê diyarker bû. Bi vê 
re gelek jinên biyanî yên ku gav bi gav 
berxwedaniya YPJ’ê dişopandin, hêz û 
îradeya jinê bi şoreşa jinê ve naskirin. 
Bêguman ev hêz encama keda Rêber 
Apo ya, ji bo jinan e. Ji ber ku di her 
demê de azadiya jinan ji bo Rêber Apo 
xeyala yekem bû.”

‘Ne tenê rojek ji bo jinan e’

Zinarîn Tolhildan di berdewamiya axaf-
tina xwe de wiha got: “Bi fikir û felse-
feya Rêber Abdullah Ocalan re, hebûn 
û rengê jina azad, di kûrahiyê de bi 
civakê hate nasîn. Kesên ku jin weke 
hebûn û tunebûna xwe yeke didîtin, 
lê belê bi têkoşîna jinê re hat îspat 
kirin ku her tişt bi jinê re hebûna xwe 
temam dike. 8’ê Adarê jî weke sembola 
têkoşîna jinên cîhanî tê nasîn. tenê weke 
rojekê ji bo jinan bê dîtin, mafê wê baş 
neyê dayîn û bi gelemperî têkoşîna 
jinan tam nayê rûnişkandin. Rêber Apo 
wiha anîbû ziman: “Ne tenê rojek ji bo 
jinan e, divê hemû roj bi jina azad re 
bê jiyîn.” Ji vê nirxandinê tê fêmkirin 
ku jin hebûneke ku di her demê de 
xwedî cewhereke bedewe. Di heman 
demê de jinên ku bedena wan divê 
rojê de hate şewtandin, bûn meşaleya 
pêşerojek ronî û azad. Her çiqas ku 
dihat xwestin mafê jinê nehatibe dayîn 
jî, lê belê ji dîrokê heya niha kedek bi 
îsrara serxistin ya jinan, dewam kiriye. 
Ya herî girîng û encamgir jî artêşbûna 

jinê ya ku di roja îro de, ji bo tolraki-
rina mafên jinan têdikoşin. Bi taybetî 
têkoşîna gerîlayên jin ên ku ji bo azadiya 
jinan û gelan li ser çiyayên Kurdistanê 
bi hemû zehmetiyan berxwe didin, bi 
vîna azadiyê şer dikin û derbên giran 
li zihniyeta paşverû a serdestan dixin.” 

‘Bi yekbûna jinan wê ala azadiyê û 
serxwebûnê bilid bibe’

Şervana YPJ’ê Zinarîn Tolhildan di da-
wiya axaftina xwe de bal kişand li ser 
dengên ku îro jin bi diruşmeya  JIN 
JIYAN AZADÎ li her derê bilind dibe, 
weke jinên li Afxanîstanê, Rojhilatê 
Kurdistanê û li seranserî Cîhanê, 
berhemên têkoşîna jinên Kurd û fikir 
û ramanên Rêber APO ye û wiha do-
mand: “Jina ku her tişt jê re qedexe 
bû îro di tevahî qadên siyasî, leşkerî, 
aborî, çandî û civakî de cihê xwe digre. 
Helbet asta ku jin gihîştiyê zihniyeta ser-
dest û desthilatdar bi hêrs dike, lewma 
dubare êrişî jinan dikin. Hevala Zelal, 
Azadî û Sorxwîn mînekên vê yên herî 
nêzin ku pêvajoya herî dawî de gihîştin 
merteba şehadetê, ji ber ku dixwazin 
her dem serweriya xwe li ser jinê bidin 
meşandin û civakê kole bihêlin. Lê weke 
hêzên Yekîniyên Parastina Jin YPJ’ê, 
bi diruşmeya JIN JIYAN AZADÎ re asta 
têkoşîn û tolrakirina hazarên salan, ar-
manca me ye. Bi yekbûna jinan wê 
ala azadiyê û serxwebûnê bilid bibe. 
Helbet roja 8’ê Adarê roja berxwedan 
û bilindkirina têkoşînê ye. Lewra weke 
şervanek YPJ’ê di hemû waran de xwe 
pêşxistin û îspat kirin ku wê bibe gav 
avêtina me ya yekem, da ku ji tevahî 
jinên cîhanê re bibim bersiv. Êşa ku 
jin bi salane dikêşe di sala 2024’an 
de wê bibe dermankirina tevahî êşan. 
Di dawiyê de 8’ê Adarê li tevahî jinên 
cîhanê û li Rêber APO pîroz dikim û 
soza xurtkirina têkoşînê didim.”

Dilyar Cizîrî

Belavbûna 
Madeyên 

hişbir encama 
siyasetên şaş ên 

dewleta ne

Gelên Bakur û Rojhilatê 
Sûriyayê bi têkoşîn û hevgirtinek 
mezin karîbûn li dijî êrişên 
dewleta Tirk û çeteyên wê li ber 
xwe bidin. Di heman demê de li 
dijî terora herî mezin a cîhanê 
DAIŞ’ê şer kirin û di encamê 
de dawî li hebûna wan anî. Piştî 
têkçûna DAIŞ’ê Koalîsyona 
Navdewletî ya li dijî DAIŞ’ê gav 
bi paş de avêtin û rê dan dewleta 
Tirk a dagirker û çeteyên wê 
êrişî Serêkaniyê û Girê Spî kirin. 
Tevî Serêkaniyê û Girê Spî ji 
aliyê dewleta Tirk û çeteyên wê 
ve hatin dagirkirin, gelê herêmê 
bi Rêveberiya Xwe ya Xweser 
berxwedana xwe dewam dike.
Dijminên Bakur û Rojhilatê 
Sûriyê bê navber êrişên xwe 
yên li dijî destkeftiyên herêmê 
dimeşîn in. Dewleta Tirk 
êrişên xwe yên leşkerî, civakî, 
dîplomasî, aborî û civakî bê 
navber dewam dikin. Ji bo gelê 
Bakur û Rojhilatê Sûriyê coka 
xwe dîne erdê serî li her rê û 
rêbazan dide.
Hikûmeta Şamê û çekdarên 
girêdayî wê bi şebekeyên xwe 
yên taybet dixwazin madeyên 
hişbir li herêmê belav bikin û 
ciwanan dûrî nirxên welatparêzî 
û berxwedana ji bo welat bikin. 
Bi riya madeyên hişbir dixwazin 
civaka berxwedêr bê wate bihêlin 
û wan ji nirxên wan dûr bixin. 
Herî dawî jî Navenda Ragihandin 
û Çapemeniyê ya QSD’ê 
ragihand ku hêzên wan li 
Minbicê li dijî depoyên madeyên 
hişbir operasyonek li dar xistin. 
Di encamê de 20 milyon hebên 
kaptagonê desteser kirin.
QSD’ê li ser mijarê daxuyanî 
da û destnîşan kir ku hêzên 
wan piştî ku derbarê cihên ku 
madeyên hişbir tê de ne agahî 
girtin, çalakî li dar xistin. Hêzên 
ewlekaryê di opersyonê de 20 
milyon hebên kaptagonê yên di 
nava kevirên kolanê de hatibûn 
veşartin dîtin. Hêzên ewlekariyê 
dan zanîn ku di encama lêkolînê 
de  hate zanîn ku çavkaniya wan 
madeyên hişbir parêzgeha Tertûs 
a Sûriyê ye. Piraniya toreyên 
bazirganiya madeyên hişbir di 
navbera herêmên Hikûmeta Şamê 
û herêmên di bin dagirkeriya 
dewleta Tirk û çeteyên wê de 
hatine rêxistinkirin.
Her çendî hemû sazî û dezgehên 
navdewletî Hikûmeta Şamê 
yekem hêza belavkirina madeyên 
hişbir e, sazî û rêxistinên 
qaşo dixwazin têkoşîna li dijî 
madeyên hişbir geş bibe dibêjin 
hikûmeta Şamê ji belavbûna 
madeyên hişbir berpirsyare, 
rola dewleta Tirk di belavbûn 
û gişbûna bazirganî û çêkirina 
madeyên bişbir de ji bîr kirine. 
Çawa herêmên hikûmeta Şamê 
bûye navend, cihên dagirkirî jî 
navendeke din e.
Çawa berê matirsîna dewleta 
DAIŞ’ê li ser tevahî cîhanê hebû, 
tirsa madeyên hişbir jî li ser 
tevahî cîhanê û bi taybet welatên 
cîranê Sûriyê heye. Ji ber wê jî 
pêwiste hêzên navdewletî û di 
serî de welatên cîran para xwe 
di tekoşîna li dijî madeyên hişbir 
de pêk bînin. Heger bixwazin 
bi rastî rê li ber belavbûna van 
madeyan were girtin, pêwstî pê 
heye ku aloziya Sûriyê bi temanî 
were çareserkirin. 
Herêmên dagirkirî ji dewleta Tirk 
û çeteyên wê were rizgarkirin. 
Hikûmeta Şamê mecbûrî ketina 
lis er xeta çareseriya demokratîk 
were kirin. ji ber wê jî pêwîste 
Koalîsyona Navdewletî ya li 
dijî DAIŞ’ê ji bo tekoşîna li dijî 
madeyên hişbir pêş bixe.

Şervana YPJ’ê Zinarîn Tolhildan diyar kir ku roja 8’ê Adarê roja berxwedan û bilindkirina têkoşînê ye, di hemû waran de xwe pêşxistin û 
îspat kirin ku wê bibe gav avêtina me ya yekem û got:Êşa ku jin bi salane dikêşe di sala 2024’an de wê bibe dermankirina tevahî êşan, her 
wiha 8’ê Adarê li tevahî jinên cîhanê û li Rêber APO pîroz dikin. 

Adîfe Sakik 
û 8’ê  Adarê

Farûk Sakik
Di 8’ê Adara 1985’an de li çiyayê 
Sason, li gundê Telor şerek qewimî û 8 
gerîla şehîd bûn. Di nav wan de jinek 
jî hebû. Navê wê Adîfe bû.Bêrîvan 
bû. Ji bajarê Mûşê ji gundê Zengokê 
bû.Yekem gerîlaya jin a wê heremê û 
xuşka min(FS) bû..
Her sal di 8’ê Adarê de roja jinên cîhanê 
de behsa têkoşîna jinên kurd tê kirin. 
Dîsa hersal di têkoşîna jina kurd de 
behsa şehîdên salên 80’ê yî tê kirin. 
Navê Adife jî derbas dibe. Tesaduf ew e 
ku Adîfe jî di 8’ê Adarê de şehîd bûbû.
Adîfe berî ku bibe Bêrîvan, li gundê 
xwe wek jinek kurd a ji rêzê, di nav 
zeviyên Tutunê de dixebitî. Li ser Adife 
zilma malbatê û civakê hebû. Tu qedr 
û qiymetek wê tunebû. Adîfe jî wek 
hemû jinên din bi qedera xwe razî bû. 
Li gundê wê jî wek her deverê, rolên 
cinsiyetperest ên li jin û mêr hatibûn 
barkirin hebûn. Ev yek bi xwe re, kodên 
koletî û serdestiyê dihewandin. Di 
vê jiyanê de cinsiyetparêzî jinê dixist 
pozîsyona koleyan. Lê dema ku di sala 
1979’an de komek Apocî hatin gundê 
wê, ew roj hêşê Adîfe jî hatibû serê wê.
Di nav vê komê de Haydar Karasûngûr 
hebû. Karasûngur di axaftinek xwe de 
behsa azadiya jinê û ramanên Rêber Apo 
ên derbarê jinê de kiribû. Adîfe ji van 
axaftinan pir bi bandor bûbû. Partiyek 
bi navê PKK’ê hatibû avakirin û di vê 
partiyê de behsa azadiya jinê hatibû 
kirin.
Adîfe, biryar da bibe Apocî û ji bo 
azadiya Kurdistan têbikoşe. Lê diviya 
di destpêkê jin azad be ku bikaribe ji 
bo azadiya Kurdistan têbikoşe. Gotinek 
Rêber Apo hebû. Digot, “Jinek azad 
afirandin ji azadkirina welatekî zahmetir 
e.” Adîfe li gund di nav jinan de dest bi 
xebatan kir. Ji koma Apociyan çi agahî 
girt li nav jinan belav kir. Navê wê êdî 
Adîfeya Apocî bû.
Roj hat êdî ji bo wê, ew dem bû. Êrişên 
dijmin jî destpêkirbûn. Banga rêber 
Apo jî hebû digot ‘dive jin werin di 
nav têkoşînê de û bi rengekî çalak cîh 
bigirin û bibin gerîla’. Diviya Adîfe jî, 
biryarek bida. Di sala 1984’an de ji bo 
Adîfe salên gerîlatiyê û pêşerojek pir 
zelal destpêkir. Li çiyayên Andokê azad 
û navê wê jî êdî Bêrîvan bû.
Li ser daxwaza Rêber Apo, jinên kurdan 
wek Adîfe birêxistin dibûn û berê xwe 
didan nav refên gerîla. Dema xeberên 
‘gerîlayên jin’ di nav civakê de belav 
dibûn, zîhniyeta zilam a li dijî jinê jî ji 
hev belav dibû.
Di wan salan de li Kurdistanê bingeha 
azadiya jinê, bi berxwedana Sakîneyan 
û bi şahadeta Adîfeyan hatibû avêtin. Li 
ser vî bingehê li Rojava şoreş pêkhatibû 
û jin li eniyên pêş cîh girtibûn. Artêşa 
Adîfeyan-YPJ dema li Kobanê destanek 
nû ya jinê nivîsîn, cîhanê şahidî kir. Jin, 
li ser vê bingehê, îro li cîhanê ji têkoşîna 
jinan re pêşengî dikin. Ew bûn sebeb ku 
îroj li gelek navendên cîhanê dengê “jin 
jiyan azadî” bilind dibe.
Dema Adîfe, di 8’ê Adara 1985’an de, 
di şer de şehîd ket, bi şahadeta xwe 
peyamek jî dabû jinên kurd. Digot; 8’ê 
Adarê bi rojek tenê nayê pîroz kirin. 
Dive jin 364 rojan têbikoşe û roja 365 
jî pîroz bike. Jinên kurd ev peyam ji 
bona xwe girtin. Îroj li her deverî jinên 
kurd 364 rojan bênavber û bêsekin ji bo 
azadiya xwe û Kurdistanê têdikoşin. Û 
di roja 365’an de ango di 8’ê Adarê de 
dadikevin qadên pîrozbahiyan. Ew roj li 
qadan dengê jinên azad bilind dibe û îsal 
di pîrozbahiyên  8’ê  Adarê de jin ji bo 
azadiya Rêber Apo ya fizikî  li qadan in.

Zekî Bedran 

Tirkiye hewl dide sûdê ji şerê 
navbera Filistînê û Israîlê de bigire 
û li Rojhilata Navîn têkiliyên xwe 
yên bi welatên Ereb re sererast 
bike. Rêveberiya Erdogan di 
têkiliyên derve de xitimîbû. Ji ber 
wê jî ji bo sererastkirina têkiliyan 
dest bi manewrayan kiribû. 
Demeke dirêj sûd ji hevsengiyên 
di encama şerê Ukraynayê re 
derketin holê girt. Nekete nava 
dorpêça li ser Rûsyayê. Di ser de jî 
ji bo valaderxistina dorpêça li ser 
Rûsyayê hewl da. Lê di demê dawî 
de bi sererastkirina têkiliyên bi 
NATO û DYE’yê re mijûl bû. Karî 
balefirên F-16 ji DYE yê bikire. 
Lez da sererastkirina têkiliyên bi 
welatên Ereb re ku beriya niha 
gef li wan xwaribû û destwerdana 
karê hindir ê wan kiribû. Serokê 
dewleta Israîlê li Tirkiyê hatibû 
pêşwazîkirin û girseya bazirganiyê 
hatibû zêdekirin. Li gel tevahî 
hewldanan jî nekarî asta têkiliyan 
a bi welatên Ereb re baş bike. Niha 
bi sedema şerê li Filistînê di serî 
de Misir hewl dide têkiliyên bi 

welatên Ereb re pêş bixe. 

 Di bin pêşxistina tora 
têkiliyan de şerê li dijî Kurdan heye. 
Ji ber ku armanc dike Kurdan bi 
hêza şer biperçiqîne û ji holê rake. 
Bi salane konseptek a şer didomîne. 
Armanca wan ewe ku qirkirina 
jêre dibêjin “Plana Çok Şikandinê” 
temam bikin. Heman demê de ji bo 
çavkaniyên xwe yên aborî diherikînin 
şer, dizî û gendelî gihiştiye lûtkeyê 
rewşa wan a aborî pir xirab e. Yek 
ji hêviya sererastkirina têkiliyên bi 
dewletên Ererb re jî ewe ku pere 
biherikînin Tirkiyê. 
 Pirsgirêka Sûriyê di 
polîtîkaya giştî ya cîhanê de dernaxin 
pêş. Li cihekî dane sekinandin. Gelek 
alî di wê nêrînê de ne ku êdî tundî û 
hilweşîn têr bûye û divê çareseriyek 
bê dîtin. Yên ku li ser Sûriyê xwedî 
hesab û polîtîkane bi çareseriyê  razî 
nebûne. Hikumeta Şamê hilneweşiya, 
welatên weke Tirkiyê nekarîn vê 
bikin. DYE û hevkarên wê jî ev ji 
rojeva xwe derxistine. Rûsya û Îranê 
jî piştgirî da û hikumeta Şamê li ser 

piyan hiştin. Li gel vê nêzîkatiya cîhan 
û herêmê, Tirkiye şerê li herêmê dixe 
rojevê û şer ferz dike. Heman demê 
de pir lez dike. Ditirse ku hevsengiyên 
siyasî biguherin û eger Kurd bibin 
xwedî statûyekê êdî derfetên dagirkerî 
û êrişan nemînin. Çi dibe bila bibe 
stratejiyek wan a ji derve hiştina 
Kurdan heye. 
 Hikumeta Sûriyê dikarîbû di 
valaderxistina lîstokên Tirkiyê de bi 
bandortir bûya. Lê ew jî naxwazin 
reformên demokratîk pêk bînin, 
bi hêzên cuda yên siyasî re li hev 
bikin û rêyekî diyar bikin. Pergala 
Baasê ya pir navendî û yekpartiyê 
li ser ferz dikin. Li gel pirsgirêkên 
mezin ên aborî bernameyek wan a 
çareseriyê û reformê tuneye. Li şuna 
vê lihevkirinên bi dagirkeriya Tirk 
re jî di nav de, hewl didin rêveberiya 
xweser a Bakur û Rojhilatê Sûriyê 
hilweşînin û weke berê serweriya 
xwe çêbikin. Rêveberiya Sûriyê 
netewperestiya Ereb berfireh dike û 
hewl dide vebijêrka demokratîk a gel 
ji holê rake. 
 Rêveberiya dagirker a Tirk jî 
dibêje “bila Kurd ji holê rabin” bes 
e. Dibêje, “Ez nikarim her derê dagir 
bikim. Bila ne Kurd bin, eger rejîma 
Baasê dibe jî bila bibe”. Dagirkeriya 
Tirk bi vê çareseriyê razî bûye. Weke 
tê dîtin Rûsya li qadê vê dide pêkanîn. 
Yekane mercê mayîna Rûsyayê li 
Sûriyê ewe ku hikumeta Şamê li 
ser serweriyê bimîne. Ji ber tevahî 

lihevkirinên xwe yên stratejik bi 
wî re kiriye. Heman rewş ji bo 
Îranê jî derbasdar e. Tu pirsgirêka 
van hêzan a weke berjewendiyên 
gel, demokrasî yan jî azadî tune 
ye. 
 Erdogan jî ji vê rewşê 
hêzê digire û hîn zêdetir dest 
diavêje hindirê Sûriyê û şer ferz 
dike. Yek ji sedemên din ên 
ferzkirina şer jî helwestên DYE 
û Ewropayê ne. Ew jî naxwazin 
bi dewleta Tirk re bên beranberî 
hev. Weke dewletek NATO’yê 
çavê xwe ji Tirkiyê re digirin 
û piştgiriyê dikin. Li gel vê jî 
dewleta Tirk encamê nagire. 
Niha jî zextê li Iraqê dike, Heşdî 
Şebî jî di nav de hewl dide tevahî 
hêzên li dijî PKK’ê û gerilla 
bike yek. Bi dehan baregeh 
çêkirine, piştgiriya PDK’ê 
girtiye, bi havîn û zivistanê, 
şev û rojê bombebaran dike lê 
dîsa jî nekarî gerîlla bin bixe. Li 
Rojava veguheriya makîneyek 
qetilkirin û wêrankirinê. Li gel vê 
jî encam negirt. Niha dem dema 
eşkerekirina dirûşmên şer ên 
rêveberiya Erdogan e. Dem dema 
eşkerekirina xirabiyên rêveberiya 
Erdogan e. Dem dema hûnandina 
torên yekîtiyê ye. Eger gelê Kurd 
berxwedana xwe ya rêxistinkirî 
bidomîne û hêza xwe bike yek 
dikare çarenûsa Rojhilata Navîn 
biguhere. 

Şerekî giran li Başûrê Kurdistanê 
û Rojava tê ferzkirin


